
temë e ditës

Ibrahimaj, dialog me biznesin për të garantuar 
sigurinë dhe mbrojtjen e konsumatorit

85 të rinj i bashkohen MBZHR-së
përmes Programit Kombëtar të 
Praktikave të PunësMinistrja e Ekonomisë 

dhe Inovacionit, Delina 
Ibrahimaj, zhvilloi një ta-
kim me përfaqësues të Auto-
ritetit Kombëtar të Ushqimit 
(AKU) dhe prodhues të sek-
torit ushqimor, ku në fokus 
ishin problematikat me të 
cilat përballen bizneset gjatë 
aktivitetit të tyre.

Në takim u diskutua veça-
nërisht për çështjet që lidhen 
me etiketimin e produkteve 
dhe sigurinë ushqimore, si dy 
elemente të rëndësishme për 
funksionimin e sektorit dhe 
mbrojtjen e konsumatorit.

Ibrahimaj theksoi rëndësinë 
e dialogut të drejtpërdrejtë me 
bizneset për identifikimin e 
problematikave dhe adresimin 
e tyre në praktikë.

“Dialogu me biznesin na 
ndihmon të adresojmë prob-
lematikat në praktikë dhe 
të përmirësojmë proceset, 

duke garantuar sigurinë dhe 
mbrojtjen e konsumatorit”, u 
shpreh ministrja.

Takime të tilla synojnë të 

evidentojnë problematikat që 
hasen në zbatimin e kërkesave 
rregullatore, si dhe të kon-
tribuojnë në përmirësimin e 
proceseve që lidhen me sekto-

rin ushqimor.
Etiketimi i produkteve ush-

qimore dhe respektimi i kërke-
save për sigurinë ushqimore 

janë pjesë e kuadrit rregulla-
tor që synon të garantojë in-
formimin e konsumatorit mbi 
produktin dhe mbrojtjen e 
shëndetit publik.

85 të rinj i janë bashkuar 
këtë vit Ministrisë së Bujqësisë 
dhe Zhvillimit Rural dhe in-
stitucioneve të saj të varësisë, 
në kuadër të thirrjes së 11-të të 

Programit Kombëtar të Prak-
tikave të Punës.

Ministri i Bujqësisë dhe Zh-
villimit Rural, Andis Salla, tha 
se, “për një periudhë tremujore, 
të rinjtë do të angazhohen në in-
stitucionet publike në përputhje 

me fushën e tyre të studimit, 
duke pasur mundësi të fitojnë 
përvojën e parë profesionale 
dhe të njihen nga afër me punën 
në administratën publike”.

Në kuadër të programit, pjesë-
marrësit do të ndjekin gjithashtu 
trajnime pranë Shkollës Shq-
iptare të Administratës Publike 
(ASPA), ndërsa do të përfitoj-
në edhe kompensim financiar 
gjatë periudhës së praktikës.

“Është një lajm i mirë 
për të rinjtë që duan ta nisin 
rrugëtimin e tyre profesional 
pranë institucioneve publike. 
Përmes kësaj eksperience, ata 
kanë mundësinë të zhvillojnë 
aftësitë e tyre dhe të njohin nga 
afër punën në sektorin e bujqë-
sisë”, u shpreh ministri Salla.

Në tetë vitet e fundit, 441 
të rinj kanë kryer praktikën 
3-mujore pranë Ministrisë 
dhe institucioneve të varësisë, 
ndërsa 132 prej tyre janë pu-
nësuar me kontratë 1-vjeçare, 
bazuar në performancën e tyre 
dhe nevojat e institucioneve.

Pas përfundimit të kësaj 
kontrate, një pjesë e të rinjve, 
falë përvojës së fituar dhe an-
gazhimit për të kontribuar në 
zhvillimin e sektorit bujqësor, 
kanë vijuar marrëdhëniet e pu-
nës në pozicione të rregullta 
në shërbimin civil.

Programi Kombëtar i Prak-
tikave të Punës synon t’u kri-
jojë të rinjve mundësi për të 
fituar përvojë profesionale në 
institucionet publike, për të 
zhvilluar aftësitë e tyre dhe për 
të krijuar një urë lidhëse mes 
arsimit dhe tregut të punës.

Përmes përfshirjes së të 
rinjve në institucionet e ad-
ministratës publike, programi 
synon gjithashtu të nxisë zh-
villimin e kapaciteteve të reja 
profesionale dhe afrimin e br-
ezit të ri me shërbimin publik.

Ministria e Bujqësisë dhe 
Zhvillimit Rural u ka uruar 
suksese 85 të rinjve që i janë 
bashkuar këtë vit ministrisë 
dhe institucioneve të varësisë.

Shqyrtohen nismat për shfuqizimin 
e Paketës së Maleve dhe ligjit për 
investimet strategjike

Komisioni për Burimet 
Natyrore, Infrastrukturën dhe 
Zhvillimin e Qëndrueshëm, 
nën drejtimin e kryetares Anila 
Denaj, shqyrtoi dy projektligje 

me nismë të deputetit Redi 
Muçi, që synojnë shfuqizimin 
e ligjit për Paketën e Maleve 
dhe të ligjit për investimet 
strategjike.

Komisioni shqyrtoi projekt-
ligjin “Për shfuqizimin e ligjit 
nr. 20/2025, ‘Për paketën e 
Maleve’” dhe projektligji “Për 

shfuqizimin e ligjit nr. 55/2015, 
‘Për investimet strategjike në 
Republikën e Shqipërisë’, të 
ndryshuar”.

Në mbledhje ishte i ftuar 

edhe zëvendësministri i Ekon-
omisë dhe Inovacionit, Enkele-
jd Musabelliu, së bashku me 
stafin shoqërues.

Në cilësinë e nismëtarit, 
deputeti Muçi paraqiti argu-
mentet në mbështetje të dy nis-
mave, duke theksuar, sipas tij, 
nevojën për rishikimin e kuadrit 

ligjor që lidhet me përdorimin 
e pasurive natyrore dhe tokave 
publike, si dhe me procedurat 
për investimet strategjike.

Sipas Muçit, shfuqizimi 
i këtyre ligjeve do të garan-
tonte më shumë transparencë 
dhe mbrojtje të interesit publik 
në administrimin e burimeve 
natyrore.

Pas prezantimit të nismës, 
anëtarët e komisionit diskutuan 
mbi qëllimin dhe pasojat e propo-
zuara të shfuqizimit të ligjeve.

Relatori i projektligjit për 
Paketën e Maleve, Pirro Ven-
gu, argumentoi se kuadri ligjor 
në fuqi synon të krijojë meka-
nizma për zhvillimin dhe për-
dorimin e qëndrueshëm të pa-
surive, ndërsa shfuqizimi i tij 
do të sillte pasoja në zbatimin 
e politikave të miratuara.

Sa i takon projektligjit për 
shfuqizimin e ligjit për inves-
timet strategjike, Muçi paraqiti 
argumentet e nismës, duke vënë 
theksin te nevoja, sipas tij, për 
rishikimin e mekanizmave që 
lidhen me dhënien e statusit të 
investitorit strategjik dhe për-
dorimin e pasurive publike.

Relatori Ceno Klosi vlerë-
soi se kuadri ekzistues për 
investimet strategjike mbetet 
një instrument për nxitjen dhe 
lehtësimin e investimeve, ndër-
sa, sipas tij, ndryshimet e propo-
zuara nuk ofrojnë një alternativë 
të plotë për zëvendësimin e këtij 
mekanizmi.

Mbledhja vijoi me disku-
time të anëtarëve të komi-
sionit mbi dy projektligjet e 
propozuara.

Nis shpërndarja e subvencioneve për 
fermerët, 527 aplikime të miratuara 
në qarkun e Gjirokastrës

Ka nisur shpërndarja e fond-
eve nga skemat kombëtare të 
subvencioneve për fermerët, ap-
likimet e të cilëve janë miratuar. 
Në qarkun e Gjirokastrës janë 
miratuar 527 aplikime. Sipas 
specialistit të bujqësisë, Mejdi 
Metaj, procesi i shpërndarjes së 
fondeve për aplikimet e miratuara 
ka nisur dhe fermerët përfitues 
do të marrin mbështetjen finan-
ciare në bazë të masave për të 
cilat kanë aplikuar.

“Kjo periudhë përkon 
me lëvrimin e fondeve për 
fermerët që kanë kaluar ose 
u është miratuar aplikimi. Në 
këtë fazë që flasim, jemi në 
një raport shumë të mirë të 
aplikimeve të miratuara. Nga 
664 aplikime që ka gjithsej 
qarku i Gjirokastrës, 527 janë 
miratuar. Në mesin e skemave 

të mbështetjes, interesin më të 
madh nga fermerët e qarkut të 
Gjirokastrës e kanë përfituar 
masat 8, 11 dhe 12. Sipas të 
dhënave, këto masa kanë num-
rin më të lartë të përfituesve”, 
u shpreh Mejdin Metaj, spe-

cialist i bujqësisë.
Skemat kombëtare të sub-

vencioneve synojnë të mbësh-
tesin fermerët në zhvillimin 
e aktivitetit të tyre dhe në 
rritjen e kapaciteteve në sek-
torin bujqësor e blegtoral.

?????????????????MË PAK PESTICIDE, MË SHUMË QËNDRUESHMËRI – RRUGA E RE E BUJQËSISË EVROPIANE

Për dekada, përdorimi i pesticideve në bujqësi 
është parë si diçka e natyrshme dhe e domo-
sdoshme. Sot, Bashkimi Evropian po e sheh 
këtë çështje ndryshe. Që nga viti 2009, me 

Direktivën 2009/128/KE mbi përdorimin e qëndrueshëm të 
pesticideve, BE-ja ka vendosur një kornizë të përbashkët për 
të gjitha vendet anëtare, me qëllim uljen e rreziqeve dhe ndi-
kimeve të pesticideve mbi shëndetin e njeriut dhe mjedisin.

Kjo direktivë nuk kërkon ndalimin e menjëhershëm të 
pesticideve, por promovon një qasje më të mençur: Menax-
himin e Integruar të Dëmtuesve (Integrated Pest Manage-
ment – IPM). Kjo do të thotë që prodhuesit duhet së pari 
të parandalojnë dëmtuesit me metoda jo-kimike (rotacion 
kulturash, larmi bimore, kontroll biologjik) dhe të përdorin 
pesticidet kimike vetëm si masë të fundit, kur është vërtet 
e nevojshme. Vendet anëtare janë të detyruara të hartojnë 
Plane Kombëtare Veprimi me objektiva konkrete për uljen 
e rrezikut nga pesticidet, të trajnojnë përdoruesit profesion-
istë dhe të kufizojnë përdorimin e pesticideve në zona të 
ndjeshme, si shkollat, spitalet apo burimet ujore.

Kjo linjë politikash lidhet drejtpërdrejt me Politikën e 

Organizata e Kombeve të Bashkuara për Zhvillim Industrial (UNIDO), përmes Programit Global për Cilësi dhe Standarde (GQSP), të mbështetur 
nga Qeveria Zvicerane përmes Sekretariatit Shtetëror për Çështjet Ekonomike (SECO), po mbështet prodhuesit dhe ndërmarrjet e vogla e të 

mesme (NVM) në përmbushjen e standardeve të kërkuara, duke lehtësuar aksesin e tyre në tregjet evropiane dhe ndërkombëtare
Përbashkët Bujqësore (CAP) 2023–2027, rregulluar nga 
Rregullorja (EU) 2021/2115. Kjo politikë e re synon një 
bujqësi më të drejtë, më të gjelbër dhe të bazuar te per-
formanca. Përmes “skemave ekologjike” vullnetare, prod-
huesit shpërblehen financiarisht kur zbatojnë praktika që 
ulin përdorimin e kimikateve, mbrojnë tokën dhe rrisin larm-
inë biologjike në fermat e tyre. Të paktën një çerek e bux-
hetit të pagesave direkte të BE-së për këtë periudhë shkon 
pikërisht drejt këtyre praktikave.

Në të njëjtën kohë, Rregullorja për Restaurimin e Natyrës 
(Regulation (EU) 2024/1991) e shtrin këtë logjikë edhe te 
ekosistemet bujqësore: fermat duhet të kontribuojnë në 
përmirësimin e treguesve të biodiversitetit, si larmia e in-
sekteve pluhurzuese dhe sasia e karbonit organik në tokë, 
sepse toka e shëndetshme është edhe toka që qëndron më 
mirë ndaj thatësirave, përmbytjeve dhe ndryshimeve eks-
treme të motit.

Mesazhi që del nga i gjithë ky kuadër ligjor evropian është 
i qartë: kërkesat e BE-së po e lidhin gjithnjë e më shumë 
prodhimin organik me mbrojtjen e biodiversitetit dhe qën-
dresën ndaj klimës. Nga ndërmarrjet e vogla dhe të mesme 

(NVM) që merren me bujqësi apo përpunim ushqimor pritet 
të adoptojnë praktika bujqësore të qëndrueshme, të ulin 
varësinë nga pesticidet, të mbrojnë tokën dhe ekosistemet 
dhe të forcojnë aftësinë e tyre për t’u përshtatur me rreziqet 
klimatike.

Për prodhuesit dhe bizneset e vogla që synojnë tregun 
evropian, kjo do të thotë se cilësia e produktit nuk mjafton 
më vetëm. Duhet të tregohet edhe se si është prodhuar, 
me sa pak kimikate, me sa kujdes për tokën dhe me sa 
përgjegjësi ndaj klimës. Ata që e kuptojnë këtë herët e 
shndërrojnë kërkesën ligjore në avantazh tregtar, ndërsa 
ata që vonojnë rrezikojnë të mbeten jashtë tregjeve më 
kërkues të Evropës.

Organizata e Kombeve të Bashkuara për Zhvillim In-
dustrial (UNIDO), përmes Programit Global për Cilësi dhe 
Standarde (GQSP), të mbështetur nga Qeveria Zvicerane 
përmes Sekretariatit Shtetëror për Çështjet Ekonomike 
(SECO), po mbështet prodhuesit dhe ndërmarrjet e vog-
la e të mesme (NVM) në përmbushjen e standardeve të 
kërkuara, duke lehtësuar aksesin e tyre në tregjet evropi-
ane dhe ndërkombëtare.

RREGULLAT E BASHKIMIT EVROPIAN PO E DETYROJNË BUJQËSINË 
TË NDRYSHOJË – DHE PRODHUESIT E NVM-TË, QË DUAN TË HYJNË 

NË TREGUN EVROPIAN DUHET TË NJIHEN ME KËTË NDRYSHIM

aktualitet

Salla: Marrëveshje e re me UBT, më 
shumë mundësi për studentët dhe ekspertizë 
shkencore në mbështetje të bujqësisë

Bizneset aplikim online për financim 
përmes skemës së garancisë shtetërore

Ministri i Bujqësisë dhe Zh-
villimit Rural, Andis Salla dhe 
rektori i Universitetit Bujqësor 
të Tiranës, prof. Dhori Sallaku, 
nënshkruan marrëveshjen e re 
të bashkëpunimit ndërmjet dy 

institucioneve, me fokus afrim-
in e studentëve me tregun e pu-
nës dhe përfshirjen më të gjerë 
të ekspertizës akademike në zh-
villimin e sektorit bujqësor.

“Të investosh te të rinjtë 

dhe te dija do të thotë të inves-
tosh drejtpërdrejt në të ardh-
men e bujqësisë shqiptare”, u 
shpreh Salla.

Marrëveshja forcon lidhjen 
mes universitetit dhe tregut 

të punës përmes praktikave 
profesionale, orientimit të stu-
dentëve dhe informimit të tyre 
për vendet vakante në Minis-
trinë e Bujqësisë dhe institu-
cionet e varësisë. Studentët do 

të kenë mundësi të aplikojnë 
sipas profileve të tyre, mbi ba-
zën e meritës dhe konkurrimit 
të hapur.

“Kjo marrëveshje forcon 
lidhjen mes universitetit dhe 
tregut të punës, përmes prak-
tikave profesionale, orientimit 
të studentëve dhe informimit 
të tyre për vendet vakante në 
Ministri dhe institucionet e 
varësisë”, theksoi ministri.

Bashkëpunimi do të shtrihet 
edhe në nivel akademik dhe 
shkencor, ku UBT do të ofrojë 
ekspertizën e profesorëve dhe 
kërkuesve në fusha si bujqësia, 
veterinaria, siguria ushqimore, 
ekonomia bujqësore, biote-
knologjia, akuakultura dhe ad-
ministrimi i ujit dhe tokës.

“Po ndërtojmë një mar-
rëdhënie ku studentët fitojnë 
eksperiencë dhe mundësi, Uni-
versiteti sjell dijen dhe eksper-
tizën, ndërsa Ministria krijon 
urën që i lidh ato me nevojat 
reale të sektorit”, përfundoi 
Salla.

Bizneset që duan të përfi-
tojnë nga lehtësitë e financimit 
përmes skemës së garancisë 
shtetërore mund të aplikojnë 
online nëpërmjet platformës 
“e-Albania”.

Ministrja e Ekonomisë dhe 
Inovacionit, Delina Ibrahimaj 
njoftoi se procesi kryhet tërë-
sisht elektronikisht, përmes 
identifikimit të subjektit 
si biznes në “e-Albania”, 
përzgjedhjes së shërbimit për-
katës, plotësimit të formularit 
dhe dërgimit të shprehjes së 
interesit.

Shprehja e interesit shqyr-
tohet nga Ministria e Ekono-
misë dhe Inovacionit dhe, 
në vijim, subjekti referohet 
pranë bankës për verifikimin 
dhe ndjekjen e procedurave të 

financimit.
Sipas informacionit të pub-

likuar nga ministrja Ibrahimaj, 
për çdo NIPT lejohet vetëm një 
aplikim aktiv.

Shërbimi do të jetë i 
vlefshëm deri më 20 nëntor 

2027, ndërsa aplikimi kryhet 
online përmes platformës 
“e-Albania”.

Patatja e Steblevës produkt i branduar, 
i certifikuar dhe me Kartën e Sigurisë

Vjeshta ka ardhur dhe në 
Gollobordë ka nisur vjelja e 
Patates së Steblevës, një nga 
produktet bazike të shportës 
ushqimore.

Ministri i Bujqësisë dhe Zh-
villimit Rural njoftoi se Patatja 
e Steblevës është një produkt 
me traditë që nga viti 1891, sot 
i branduar, i certifikuar dhe me 
Kartën e Sigurisë.

Pak muaj më parë u theme-
lua edhe Agro Stebleva SHBB, 
një hap i rëndësishëm për bash-
këpunimin mes fermerëve dhe 
zhvillimin e prodhimit vendas.

Nga Stebleva, një shije shq-
iptare që vazhdon të rritet duke 
krijuar mundësi për punësim dhe 
të ardhura për banorët e zonës.

Librazhdi prodhon rreth 150 tonë mjaltë në 
vit, bletaria po rrit vlerën e ekonomisë lokale

Në Librazhd u zhvillua 
“Festa e Mjaltit”, një aktivitet 
që prej nëntë vitesh bashkon 
bletërritësit dhe prodhuesit e 
zonës, duke promovuar mjal-

tin dhe produktet e bletarisë 
shqiptare.

Të pranishëm në këtë festë 
ishin ministri i Bujqësisë dhe 
Zhvillimit Rural, Andis Salla, 

kreu i grupit parlamenta të 
PS-së Taulant Balla, kryetari 
i Bashkisë të Librazhdit Mari-
glen Disha, deputetët Arbjan 
Mazniku dhe Bora Muzhaqi, si 
dhe të ftuar të tjerë.

Ministri Salla tha se, “sot 
zona e Librazhdit numëron 
rreth 7,500 koshere dhe prod-
hon rreth 150 tonë mjaltë në 
vit”. Ai theksoi se bletaria po 
lidhet gjithnjë e më shumë me 
gastronominë, agroturizmin 
dhe ekonominë lokale.

Sipas tij, ky zhvillim krijon 
më shumë vlerë dhe mundësi 
ekonomike për familjet e zo-
nës, ndërsa aktiviteti synon të 
promovojë traditën dhe poten-
cialin prodhues të Librazhdit.

Fermerët e Divjakës përgatiten për 
sezonin e ri të patates

Tradita familjare në bujqësi 
vijon të përcillet brez pas brezi 
në Divjakë, ku fermerë të rinj 
po përgatiten për sezonin e ri të 
mbjelljeve.

Ministri i Bujqësisë dhe 
Zhvillimit Rural, Andis Salla, 
ndau historinë e Mishel Ver-
dhës, 30-vjeçarit nga Divjaka, 

i cili ka zgjedhur të vazhdojë 
traditën e familjes në bujqësi 
dhe këto ditë po përgatit farën 
për sezonin e ri të mbjelljes së 
patates.

Verdha tregon se lidhja me 
bujqësinë ka nisur që në fëmi-
jëri, ndërsa prej rreth 10 vitesh 
ai dhe familja e tij e kanë vijuar 
më tej këtë aktivitet.

“Unë punën në bujqësi e 

kam nisur herët. Kemi nja 10 
vite që e kemi nisur këtë proces 
nga prindërit. E kishim pasion, 
se kemi ardhur që të vegjël në 
punë. E kishim pasion dhe va-
zhduam vetë tani”, shprehet ai.

Një pjesë e rëndësishme e 
punës së këtyre ditëve është 
përgatitja e farës së patates. 

Verdha shpjegon se fara selek-
sionohet dhe monitorohet 
për mbirjen, ndërsa në maga-
zinë kryhen edhe proceset e 
nevojshme të dezinfektimit.

“Këtu kemi farën e patates, 
të cilën ne vazhdojmë e selek-
sionojmë dhe e shikojmë nga 
mbirja e saj. Në magazinë, me 
kushte normale, bëjmë dez-
infektimin e farës derisa fara 

të krijojë daljen e sythave”, 
shprehet ai.

Për fermerët, puna në tokë 
mbetet një profesion i vështirë, 
por njëkohësisht edhe një bu-
rim kënaqësie, sidomos kur 
puna shpërblehet me prodhim.

“Të punosh në bujqësi është 
shumë e vështirë. Gjithë ditën 
do punosh në bujqësi, është 
shumë e vështirë. Po, është 
e bukur dhe art në vete. Kur 
prodhon, e mbjell këtë këtu, 
kur prodhon, shikon mallin, 
kënaqesh. Janë duart e tua, 
mundi dhe djersa jote, ajo që 
të jep toka”, shprehet një prej 
fermerëve.

Për fermerët në të gjithë 
vendin, mbështetja ka ardhur 
edhe nga Skema Kombëtare që 
përfshin financime direkte, tre 
masa mbështetje për investime 
dhe nëntë masa për blegtorinë, 
bletarinë, fermat organike, kon-
trollin biologjik, certifikimin 
Global G.A.P., sipërfaqet e mb-
jella dhe ripopullimin e ujërave 
të brendshme.

Në paketën e investimeve 
përfshihet mbështetja për 
fermerët e rinj deri në 40 vjeç, 
ndërtimin dhe rikonstruksionin 
e staneve, si dhe mekanizimin 
e bujqësisë.

“Rrugët e Shijes”, hapësira të reja në Korçë për 
prodhimin dhe promovimin e produkteve vendore

Në disa prej fshatrave të 
Korçës po krijohen hapësira 
të reja për prodhimin, promo-
vimin dhe tregtimin e produk-
teve tipike të zonës, në kuadër 
të projektit “Rrugët e Shijes”.

Kryebashkiaku Sotiraq 
Filo tha se, projekti zbatohet 
në bashkëpunim mes Fon-
dit Shqiptar të Zhvillimit dhe 
Bashkisë Korçë. Ai synon t’u 
japë qendrave të disa fshatrave 
një funksion të ri, duke kri-
juar mundësi për përpunimin 
e produkteve lokale në kushte 

të përshtatshme dhe afrimin e 
tyre me vizitorët.

Në fshatin Qatrom, projekti 
do të konkretizohet përmes 
krijimit të “Shtëpisë së Qer-
shive”, një hapësirë e dedikuar 
prodhimit dhe promovimit të 
qershisë dhe nënprodukteve të 
saj.

Struktura do të përfshijë 
ambiente për prodhim dhe de-
gustim, hapësira për zhvillimin 
e workshop-eve, si dhe një dy-
qan për produktet lokale. Hapë-
sirat e reja do të integrohen edhe 

në një itinerar turistik, duke u 
ofruar vizitorëve mundësinë të 
njihen nga afër me procesin e 
përgatitjes së produkteve, t’i 
shijojnë dhe t’i blejnë ato.

Sipas kryebashkiakut 
Filo, projekti synon të krijojë 
mundësi të reja për banorët 
e zonës për zhvillimin e pro-
dhimit vendas dhe rritjen e të 
ardhurave familjare, ndërsa 
për vizitorët ofron një mënyrë 
të re për të zbuluar fshatrat e 
Korçës përmes produkteve 
dhe traditave të tyre kulinare.

informacione

Siguria ushqimore, përmirësohen 
laboratorët e AKU-së në Shkodër, Fier 
dhe Gjirokastër

Salla: Synimi ynë që vaji shqiptar 
i ullirit të jetë gjithnjë e më i njohur 
dhe konkurrues

Përmirësimi i infrastruk-
turës laboratorike dhe forcimi 
i kapaciteteve për kontrollin 
e sigurisë ushqimore shënuan 
rezultatet kryesore të projektit 
TYPIC-AL, i cili përfundoi 
me një takim përmbyllës në 
Shqipëri.

Projekti u financua nga 
qeveria italiane, përmes Agjen-
cisë Italiane për Bashkëpunim 
dhe Zhvillim (AICS), dhe u 
zbatua nga CIHEAM Bari, në 
bashkëpunim me Autoritetin 
Kombëtar të Ushqimit (AKU).

Në kuadër të projektit u 
përmirësua infrastruktura labo-
ratorike e AKU-së në Shkodër, 
Fier dhe Gjirokastër, ndërsa u 
rritën kapacitetet teknike për 
kryerjen e analizave dhe kon-
trolleve laboratorike.

Drejtoresha e përgjithshme 
e AKU-së, Blerina Gjylameti 
vlerësoi bashkëpunimin e zh-
villuar në kuadër të TYPIC-
AL, duke theksuar rëndësinë e 

investimeve në laboratorë, bu-
rime njerëzore dhe kapacitete 
institucionale për forcimin e 
sistemit të kontrollit zyrtar.

Projekti ka kontribuar 
gjithashtu në forcimin e kapac-
iteteve që lidhen me sigurinë 
ushqimore dhe në përafrimin e 
mëtejshëm të sistemit shqiptar 
me standardet e Bashkimit Ev-

ropian.
Në takimin përmbyllës 

që u zhvillua në Tiranë, u 
theksua rëndësia e vijimit të 

bashkëpunimit mes AKU-së 
dhe CIHEAM Bari përmes 
iniciativave të reja, me fokus 
zhvillimin e rrjetit laboratorik 
dhe rritjen e kapaciteteve in-
stitucionale.

Ministri i Bujqësisë dhe 
Zhvillimit Rural, Andis Salla 
deklaroi në Kuvend se vijimi 
i pjesëmarrjes së Shqipërisë në 
Këshillin Ndërkombëtar të Ul-
lirit (COI) është në interes të 

drejtpërdrejtë të zhvillimit të 
sektorit të ullishtarisë dhe pro-
dhimit të vajit të ullirit.

Gjatë diskutimit të projek-
tligjit që lidhet me vijimin e 
pjesëmarrjes së Shqipërisë 
në këtë organizatë, Salla tha 
se Shqipëria është anëtare e 
Këshillit Ndërkombëtar të Ul-
lirit që prej vitit 2009, ndërsa 
në Marrëveshjen Ndërkom-
bëtare për Vajin e Ullirit dhe 
Ullinjtë e Tavolinës të vitit 
2015 ka aderuar përmes ligjit 
nr. 112/2017.

Salla theksoi se ullishtaria 
dhe prodhimi i vajit të ullirit 
zënë një vend të rëndësishëm 
në bujqësinë shqiptare, duke 
qenë një aktivitet tradicional 
dhe burim të ardhurash për 
fermerët dhe familjet që mer-

ren me kultivimin, përpunimin 
dhe tregtimin e tyre.

Sipas tij, vitet e fundit 
sektori ka njohur zhvillim të 
qëndrueshëm, me investime 
në teknologjinë e përpunimit, 

kushtet e ruajtjes dhe prodhim-
it, si dhe në rritjen e cilësisë së 
vajit të ullirit.

“Gjithnjë e më shumë vë-
mendja po drejtohet te cilë-
sia, standardizimi dhe krijimi 
i mundësive më të mira për 
tregtimin e produkteve shq-
iptare”, u shpreh ministri.

Duke folur për rëndësinë e 
anëtarësimit në COI, Salla tha 
se organizata luan rol në përcak-
timin e standardeve ndërkom-
bëtare të cilësisë dhe tregtimit 
të vajit të ullirit dhe ullinjve të 
tavolinës, në zhvillimin e meto-
dave të analizimit dhe kontrollit, 
si dhe në shkëmbimin e infor-
macionit teknik dhe ekonomik 
mes vendeve anëtare.

Projektligji, sipas ministrit, 
nuk krijon një angazhim të ri 

ndërkombëtar për Shqipërinë 
dhe nuk ndryshon thelbin 
e marrëdhënies me Këshil-
lin Ndërkombëtar të Ullirit. Ai 
synon pranimin e vendimit të 
Këshillit të Anëtarëve të COI-së 
për ndryshimin e nenit 36 të Mar-
rëveshjes, që rregullon kohëzg-
jatjen dhe vijimësinë e saj.

Salla bëri të ditur se, sipas 
ndryshimit të miratuar më 24 
qershor 2024, Marrëveshja do 
të mbetet në fuqi deri më 31 
dhjetor 2026, duke parashikuar 
mundësinë e zgjatjes për peri-
udha të njëpasnjëshme, secila 
jo më e gjatë se pesë vjet.

“Me miratimin e këtij 
projektligji sigurojmë vazh-
dimësinë e pjesëmarrjes së 
Shqipërisë në këtë organizatë 
dhe ruajmë aksesin e sektorit 
shqiptar në standardet, infor-
macionin, ekspertizën dhe 
bashkëpunimin ndërkombëtar 
që ajo ofron”, tha ministri.

Ai nënvizoi gjithashtu se 
miratimi i ndryshimit nuk sjell 
kosto financiare shtesë për Bux-
hetin e Shtetit, ndërsa do të vi-
jojë pagesa e kontributit vjetor 
ekzistues të Shqipërisë si vend 
anëtar, i mbuluar brenda bux-
hetit të miratuar të Ministrisë së 
Bujqësisë dhe Zhvillimit Rural.

“Synimi ynë është që 
fermerët dhe operatorët shq-
iptarë të përfitojnë gjithnjë e 
më shumë nga rritja e cilësisë 
dhe e vlerës së prodhimit të tyre 
dhe që vaji shqiptar i ullirit të 
jetë një produkt gjithnjë e më i 
njohur dhe konkurrues”, dekla-
roi Salla, duke i ftuar deputetët 
të mbështesin projektligjin.

Shqipëria drejt standardeve të BE-së në 
bujqësi, AZHBR në konferencën ICE 2026

Agjencia për Zhvillim Bu-
jqësor dhe Rural (AZHBR) 
mori pjesë në Konferencën ICE 
2026, për Sistemin e Integruar 
të Administrimit dhe Kontrol-
lit (IACS) të organizuar në 
Sofje nga Qendra e Përbashkët 
Kërkimore e Komisionit Evro-
pian (JRC), në bashkëpunim 
me Drejtorinë e Përgjithshme 
për Bujqësinë dhe Zhvillimin 
Rural të Komisionit Evropian 
(DG AGRI) dhe Agjencinë 
Bullgare të Pagesave.

Konferenca, u fokusua te 
zhvillimet teknike dhe shkëm-
bimi i praktikave më të mira 
mes autoriteteve dhe agjencive 
të pagesave. Në program u tra-
jtuan ndër të tjera zhvillimet 
e reja teknologjike, shërbimet 
për IACS, zbatimi i Politikës së 
Përbashkët Bujqësore (CAP), 
si dhe praktikat më të mira për 
Sistemin e Identifikimit të Par-
celave të Tokës (LPIS).

Pjesëmarrja e AZHBR-së në 
këtë aktivitet i dha mundësinë 
institucionit të shkëmbejë eks-
perienca me komunitetin evro-
pian të IACS-it dhe të njihet me 
zhvillimet e fundit në kuadër të 

CAP. Në fokus ishte edhe pro-
gresi i Shqipërisë në ndërtimin 
e LPIS-it, si një nga elemen-
tet e rëndësishme të sistemit të 
administrimit dhe kontrollit të 
fondeve bujqësore.

Gjatë konferencës u disku-
tuan gjithashtu sfidat e zbatim-
it të IACS në vendet kandidate 
të Bashkimit Evropian, çështje 
që lidhen drejtpërdrejt me pro-
cesin e përafrimit të Shqipërisë 
me standardet dhe kërkesat e 
BE-së në sektorin e bujqësisë.

Për AZHBR-në, bashkëpuni-

mi me JRC-në, agjencitë ho-
mologe evropiane dhe partnerët 
ndërkombëtarë vlerësohet i 
rëndësishëm për forcimin e ka-
paciteteve teknike dhe për përm-
bushjen e angazhimeve të Shq-

ipërisë në kuadër të Kapitullit 11 
“Bujqësia dhe zhvillimi rural”.

Konferenca ICE shërbeu 
gjithashtu si një forum teknik për 
përgatitjen e fazës së ardhshme të 
IACS, me diskutime mbi zhvilli-
met pas vitit 2027 dhe përgatitjen 
për periudhën e re të Politikës së 
Përbashkët Bujqësore.

33 Shoqëri të Bashkëpunimit Bujqësor 
në 21 bashki, 455 fermerë kanë 
bashkuar forcat

Ministri i Bujqësisë dhe 
Zhvillimit Rural, Andis Salla 
bëri të ditur rezultatet e para 
të nismës për krijimin e Sho-
qërive të Bashkëpunimit Bu-
jqësor sipas produkteve priori-

tare të çdo zone.
Që prej nisjes së procesit në 

muajin mars, janë krijuar 33 Sho-
qëri të Bashkëpunimit Bujqësor 
në 21 bashki, me 455 fermerë të 
përfshirë, ndërsa puna vijon në 

12 bashki të tjera.
Sipas Sallës, modeli i bash-

këpunimit synon të adresojë 
një prej vështirësive kryesore 
të fermerëve, kostot dhe fuqinë 
e kufizuar negociuese kur për-

ballen individualisht me tre-
gun.

“Toka, ferma dhe prodhimi 
mbeten të tuat, por duke bash-
kuar forcat mund të ulni kostot, 
të përdorni së bashku makineri, 

të investoni në grumbullim e 
përpunim dhe të keni fuqi ne-
gociuese më të lartë në treg”, u 
shpreh Salla.

Për të nxitur këtë model, 
përmes Skemës Kombëtare 
2026, Shoqëritë e Bashkëpunim-
it Bujqësor kanë pasur përparësi 
dhe mundësi financimi deri në 
100%, me synimin për të nxitur 
investimet dhe për të rritur të ar-
dhurat e fermerëve.

Nisma po zbatohet në bash-
këpunim edhe me bashkitë, 
për të mbështetur SHBB-të 
me asete, infrastrukturë dhe 
shërbime, duke i kushtuar 
vëmendje të veçantë të rinjve 
dhe grave në zonat rurale që 
duan të investojnë dhe kon-
tribuojnë në zhvillimin e sek-
torit bujqësor.

“Ky është modeli që po 
ndërtojmë në çdo bashki, për 
t’i dhënë më shumë vlerë pu-
nës së fermerit dhe më shumë 
mundësi prodhimit “Made in 
Albania” në tregun vendas dhe 
europian”, tha Salla.

Bajpasi i Shëngjinit përfundon në mars 
2027 me të gjitha elementet

Në Shëngjin (Lezhë) vijon 
puna për ndërtimin e bajpasit, 
i cili do lehtësojë qarkullimin 
dhe do të rrisë aksesin drejt zo-
nave turistike bregdetare.

Kryeministri Edi Rama 
ndau pamje nga kantieri, duke 
theksuar se në mars 2027 ky 
bajpas do të jetë i përfunduar 
me të gjitha elementet.

I ndërtuar përgjatë shpatit të 

Malit të Rrencit, bajpasi do të 
shërbejë jo vetëm si infrastruk-
turë transporti, por edhe si një 
segment panoramik që pritet 
të rrisë atraktivitetin turistik të 
zonës.

Segmenti rrugor ka një 
gjatësi prej 8,1 kilometrash dhe 
financohet nga Fondi Shqiptar 
i Zhvillimit. Punimet po kry-
hen njëkohësisht në të dy kahet 

e trasesë së rrugës, ndërsa pro-
jekti do të lidhet edhe me aksin 
e ri Shëngjin-Velipojë.

Orientimi i investimeve 
publike drejt zonave me po-
tencial turistik mbetet në 
fokus të politikave zhvilli-
more, me synim përmirësimin 
e infrastrukturës dhe rritjen e 
aksesit në destinacionet turis-
tike të vendit.

bashkëpunim

“Dyfisho Sipërmarrjen Tënde”, miratohet 
marrëveshja me UNDP për zbatimin 
e programit

Shqipëri-Kosovë, bashkëpunim për 
pensionet dhe digjitalizimin e sigurimeve 
shoqërore

Këshilli i Ministrave mira-
toi në parim marrëveshjen 
me Programin për Zhvillim 
të Kombeve të Bashkuara 
(UNDP), në cilësinë e zbat-
uesit të programit “Dyfisho 
sipërmarrjen tënde”.

Marrëveshja është nënsh-
kruar nga Ministria e Ekono-
misë dhe Inovacionit në cilësi-
në e financuesit dhe UNDP-së 
në cilësinë e zbatuesit të pro-
gramit.

Programi “Dyfisho Sipër-
marrjen Tënde” parashikon 
mbështetje financiare për ndër-
marrjet e vogla dhe të mesme, 
si dhe për fermerët, përmes ga-
rantimit shtetëror të kredive.

Programi synon të 

mbështesë sipërmarrjet në re-
alizimin e planeve të tyre të in-
vestimit, duke nxitur zgjerimin 

e aktivitetit, modernizimin e 
teknologjisë dhe rritjen e ka-
paciteteve prodhuese.

“Dyfisho Sipërmarrjen Tënde”, Ibrahimaj: 
296 milionë lekë kredi të miratuara për bizneset

Njëzet biznese kanë marrë 
miratimin për financim dhe 12 
prej tyre kanë nënshkruar kon-
tratat e para në kuadër të pro-
gramit “Dyfisho Sipërmarrjen 

Tënde”, ndërsa vlera e kredive 
të miratuara arrin në rreth 296 
milionë lekë.

Ministrja e Ekonomisë dhe 
Inovacionit, Delina Ibrahimaj, 
në një video mesazh në rrjete 
sociale, bëri të ditur se inves-

timet e para kanë nisur gjatë 
gushtit dhe fillimit të shta-
torit në Lushnjë, Fier, Berat, 
Shkodër, Vlorë dhe Tiranë.

Sipas saj, bizneset përfituese 

po i orientojnë financimet drejt 
blerjes së makinerive dhe 
teknologjive të reja, zgjerimit 
të kapaciteteve dhe zhvillimit 
të aktiviteteve në sektorë të 
ndryshëm, përfshirë bujqësinë, 
prodhimin, transportin dhe ho-

telerinë.
“Përmes këtij programi 

ju japim mundësi bizneseve 
të zgjerojnë investimet. Në 
fund të muajit korrik ishim 
të bindur se do të kishim 
shumë kërkesa dhe sot kemi 
rezultate konkrete”, u shpreh 
Ibrahimaj.

Ministrja informoi se deri 
tani janë regjistruar rreth 800 
aplikime për shprehje interesi, 
të cilat do të ndiqen me rigoroz-
itet gjatë procesit të vlerësimit.

Programi synon të 
mbështesë sipërmarrjet në re-
alizimin e planeve të tyre të in-
vestimit, duke nxitur zgjerimin 
e aktivitetit, modernizimin e 
teknologjisë dhe rritjen e ka-
paciteteve prodhuese.

“Investimet po kthehen në 
makineri të reja, zgjerim ak-
tiviteti dhe më shumë mundësi 
për bizneset shqiptare. Ky 
është vetëm fillimi”, deklaroi 
Ibrahimaj, duke ftuar bizneset 
të vijojnë aplikimet në kuadër 
të programit.

Shqipëria dhe Kosova do 
të forcojnë bashkëpunimin në 
fushën e pensioneve dhe sigu-
rimeve shoqërore, me fokus te 

shkëmbimi i të dhënave dhe 
digjitalizimi i sistemeve.

Instituti i Sigurimeve Sho-
qërore (ISSH) dhe Ministria e 

Punës, Familjes dhe Vlerave të 
Luftës Çlirimtare të Kosovës 
zhvilluan një takim institucion-
al për zbatimin e Marrëveshjes 

për Sigurimet Shoqërore mes 
dy vendeve.

Takimi u drejtua nga drejtori 
i përgjithshëm i ISSH-së, Astrit 

Hado, dhe sekretari i përgjith-
shëm i Ministrisë së Punës të 
Kosovës, Bujar Sadiku.

Drejtori i përgjithëm i ISSH-
së, Astrit Hado, tha se në këtë 
takim u diskutua mundësia e 
hartimit të një protokolli të pos-
açëm bashkëpunimi ndërmjet 
Departamentit të Pensioneve të 
Kosovës dhe ISSH-së.

“Protokolli synon të zgje-
rojë bashkëpunimin përtej 
marrëveshjes ekzistuese, duke 
përfshirë shkëmbimin e infor-
macionit dhe praktikave pro-
fesionale”, u shpreh Hado.

Sipas tij, një tjetër fushë e 
parashikuar është asistenca e 
ISSH-së për Kosovën në lid-
hje me marrëveshjet ndërkom-
bëtare me shtetet e tjera, si dhe 
mbështetja për digjitalizimin e 
sistemeve të sigurimeve sho-
qërore dhe ndërveprimin e të 
dhënave.

Rama: “Paketa e maleve” jo për resorte, por turizëm 
malor cilësor në Shqipëri

Kryeministri Edi Rama 
deklaroi se Shqipëria ka 
inflacionin më të ulët në 
rajon, ndërkohë që edhe 
pasqyra e transparencës së 
çmimeve do të lehtësojë 
shumë qytetarët.

Në një intervistë për 
“Flasim Shqip”, Rama iu 
referua statistikave zyrtare 
të Bankës së Shqipërisë, 
ndërsa shtoi se “kemi fak-
tikisht rritjen më të ulët të 
çmimeve në raport me pagat 
në rajon”.

“Kemi çmime që janë 
rritur dhe rriten në mënyrë 
edhe deri abuzive? Po, kemi 
dhe ne me këtë do luftojmë. 
Prandaj po përgatisim dhe 
atë pasqyrën e çmimeve, por 
nuk ka asnjë qeveri që mund 
të imponojë çmime në kapi-
talizëm”, shtoi ai.

Sipas Ramës, pasqyra e 
transparencës së çmimeve 

është një instrument që do 
t’i lehtësojë shumë qytetarët 
dhe që do të vendosë në një 
balancë shumë më të arsye-
shme bizneset në raport me 
çmimet.

“Nga ana tjetër, kemi një 
plan për të ndërtuar një super-
market me partneritet publik. 
Pra, jemi duke e studiuar dhe 
këtë”, tha Rama.

Rama theksoi se pjesën më 
të madhe të ekonomisë e zënë 
shërbimet dhe patjetër që tur-
izmi dhe ndërtimi janë motor 
të rëndësishëm.

Por sipas tij, “ato nuk mund 
të jenë horizonti i ekonomisë 
tonë”.

“Turizmi është avantazh 

Arsimi profesional bujqësor, lidhje e 
drejtpërdrejtë me prodhimin dhe biznesin

Ministri i Bujqësisë dhe 
Zhvillimit Rural, Andis Salla 
vizitoi shkollën profesionale 
“Charles Telford Erickson” 
në Golem, ku tradita mbi 100-
vjeçare e arsimit bujqësor po 
ndërthuret me mësimin prak-
tik, teknologjitë e reja dhe 
bashkëpunimin me biznesin.

Salla theksoi se në këtë 
shkollë nxënësit mësojnë 
përmes praktikës, duke u përf-
shirë në procese konkrete të 
prodhimit, nga kultivimi hidro-
ponik dhe modelet e serrave 
vertikale, deri te përpunimi i 
produkteve bujqësore.

Në ambientet e shkollës 
prodhohen edhe produkte si 
vaji i ullirit dhe reçeli i trënda-
filit, duke krijuar një model 
ku njohuritë e fituara në klasë 
shndërrohen në aftësi praktike 
dhe produkte konkrete.

Salla bëri të ditur gjithash-
tu se, në bashkëpunim me 

shkollën, bizneset partnere dhe 
fermerët e zonës, do të puno-
het për krijimin e një shoqërie 

të bashkëpunimit bujqësor, me 
synim zgjerimin e këtij mod-

eli dhe krijimin e më shumë 
mundësive për zhvillimin dhe 
tregtimin e produkteve lokale.

konkurrues i Shqipërisë. 
Ndërtimi sjell investim dhe 
transformim, por Shqipëria 
po ndërton hap pas hapi një 
ekonomi ku pas 20 vjetësh, 
të mos themi vetëm kemi 
më shumë hotele, kemi 
më shumë ndërtime, por 
teknologji”, shtoi Rama.

Sipas tij, Shqipëria ka 
sot ka një bum të startup-
eve. “Ne kemi sot afër 20 
mijë njerëz që merren me 
teknologji në Shqipëri. Do 
të vazhdojmë të rrisim in-
vestimet për teknologjinë, 
por edhe të kemi më shumë 
agropërpunim”, shtoi 
Rama.

Kryeministri theksoi se 

“në rajon ne jemi në shumë 
aspekte në pararojë sot 
që flasim. Kemi një rritje 
ekonomike të qëndrueshme, 
më mirë se të gjitha vendet e 
rajonit. Kemi inflacion më të 
ulët se të gjitha vendet e ra-
jonit. Sipas OECD dhe Sig-
ma-s kemi një administratë 
publike më të përparuarën të 
rajonit. Në prokurime pub-
like jemi të parët në rajon”.

Sa i përket “Paketës së Ma-
leve”, Kreu i Ekzekutivit tha 
se “do hapë atë që ka qenë një 
kuti e mbyllur, turizmin malor 
cilësor në Shqipëri”.

“Paketa e Maleve” nuk 
është për të bërë resorte në 
tokën e tjetrit. “Paketa e Ma-
leve” është për të zhvilluar 
tokën e gjyshit dhe duhet të 
kesh 10 vjet lidhje me atë ter-
ritor që të mund të marrësh 
pjesë në paketën e madhe”, 
pohoi Rama.

industria ushqimore

Investimet në kantina, eksportet e pijeve 
dhe alkoolit rriten me 33.5% në 8-mujor

Vetëm 11 aplikime shqiptare për patentë 
në 2025, inovacioni vendas mbetet në 
nivele të ulëtaEksportet e pijeve, alkoolit 

dhe uthullave po shënojnë një 
rritje të fortë gjatë këtij viti.

Sipas të dhënave të tregtisë 
së jashtme, në periudhën janar-
gusht 2026, eksportet e këtij 
grupi arritën në 3.02 miliardë 
lekë, me rritje mbi 33% me të 
njëjtën periudhë të një viti më 
parë.

Në 8-mujorin 2026 ek-
sportet e pijeve zunë 9% të to-
talit të eksportit të ushqimeve.

Rritja vjen në një periudhë 
kur industria e pijeve, veçanër-
isht ajo e verës, ka shtuar grad-
ualisht kapacitetet prodhuese 
dhe përpjekjet për të hyrë në 
tregje të reja.

Prodhuesit e verës të inter-
vistuar më herët nga Monitor 
pohonin se në vitin 2025 pro-
dhimi i rrushit ishte i lartë si në 
sasi, ashtu edhe në cilësi, i fa-
vorizuar nga kushtet klimatike 
dhe nga zgjerimi i sipërfaqeve 
të mbjella me vreshta.

Prodhimi më i lartë ka kri-
juar më shumë mundësi për 
orientimin e një pjese të sasive 
drejt eksportit, në një kohë 

kur tregu vendas vijon të ketë 
konkurrencë të fortë nga pijet e 
importuara.

Kantinat shqiptare kanë ra-
portuar gjithashtu përpjekje për 
zgjerimin e shitjeve në tregjet 
europiane dhe më gjerë. Në 
raste të mëparshme, prodhuesit 
vendas e kanë lidhur rritjen e 
eksporteve pikërisht me zgjer-
imin e pranisë në tregje të 
huaja.

Një tjetër faktor që po 
mbështet orientimin drejt 
tregjeve të jashtme është rritja 
e promovimit të produkteve 
shqiptare.

Në vitin 2025, prodhues 
shqiptarë morën pjesë me 20 
etiketa premium në panairin 
ndërkombëtar ”Wine Paris”, 
në përpjekje për të zgjeruar 
praninë në tregjet e huaja.

Rritja e 2026-s është e 
rëndësishme edhe në raport me 
ecurinë historike.

Eksportet e pijeve, alkoolit 
dhe uthullave ishin vetëm 555 
milionë lekë në vitin 2015, 
ndërsa arritën kulmin prej 
3.83 miliardë lekësh në vitin 

2024, ose gati shtatë herë më 
shumë.

Në vitin 2025, tendenca 
u ndërpre dhe eksportet 
zbritën në 3.55 miliardë 
lekë, me një rënie prej rreth 
7.4% në krahasim me vitin 
2024, për shkak të dobësive 
në prodhim.

Por vetëm në tetë muajt e 
parë të vitit 2026, eksportet 
kanë arritur në 3.02 miliardë 
lekë, ose rreth 85% të vlerës 
së realizuar gjatë gjithë vitit 
2025.

Rikuperimi i kësaj katego-
rie bie në sy edhe në një pe-
riudhë kur eksportet shqiptare 
në tërësi po kalojnë ditë të 
vështira.

Të dhënat e INSTAT bëjnë 
të ditur se në gusht, eksportet 
u rritën me vetëm 1.6%, e ndi-
kuar nga performanca e dobët 
e tekstileve dhe këpucëve dhe 
rritja më e dobët e materialeve 
të ndërtimit e metaleve dhe 
mineraleve e lëndëve djegëse 
e energjisë, që dhanë efektin e 
fortë në korrik.

"Monitor"

Pavarësisht diskutimit gjith-
një e më të madh për inova-
cionin, teknologjinë dhe zh-
villimin e produkteve të reja, 
numri i shpikjeve për të cilat 
kërkohet mbrojtje përmes pat-
entave nga aplikantët shqiptarë 
mbetet shumë i ulët.

Gjatë vitit 2025, pranë 
Drejtorisë së Përgjithshme të 
Pronësisë Industriale (DPPI) 
u regjistruan në total 659 apli-
kime për patenta. Por vetëm 11 
prej tyre lidhen me aplikantë 
shtetas shqiptarë, ndërsa pjesa 
dërrmuese e volumit vjen nga 
patenta europiane që kërkojnë 
shtrirjen e mbrojtjes së tyre në 
territorin shqiptar.

Sipas të dhënave të raportit 
vjetor të DPPI-së, nga 659 apli-
kimet e vitit 2025, 10 ishin ap-
likime për patentë kombëtare, 
një aplikim ishte paraqitur 
nëpërmjet Traktatit të Bash-
këpunimit për Patentat (PCT), 
ndërsa 648 ishin patenta të 
lëshuara nga Zyra Europiane 
e Patentave, për të cilat kër-
kohej njohja ose mbrojtja në 
Shqipëri.

Kjo do të thotë se aplikimet 
kombëtare/PCT me aplikantë 
shqiptarë përbënin vetëm rreth 
1.7% të totalit të aplikimeve të 
raportuara gjatë vitit.

Aplikimet kombëtare 
mbeten pranë 
minimumit të 
viteve të fundit
Të dhënat historike të DP-

PI-së tregojnë se numri i apli-
kimeve kombëtare për patentë 
ka qenë i ulët përgjatë gjithë 
periudhës së fundit, por edhe 
se nuk është krijuar një ten-
dencë e qëndrueshme rritëse. 
Në vitin 2020 ishin regjis-
truar 12 aplikime për patentë 
kombëtare.

Numri u rrit në 23 aplikime 
në vitin 2021, niveli më i lartë 
i periudhës së paraqitur në ra-
port, për të zbritur në 20 në vi-
tin 2022 dhe vetëm 9 në vitin 

2023. Në vitin 2024 numri u 
rikthye në 12, ndërsa në 2025 
ra sërish në 10 aplikime kom-
bëtare.  Pra, krahasuar me vi-
tin 2021, kur u regjistruan 23 
aplikime kombëtare, numri i 
vitit 2025 është më shumë se 
përgjysmuar.

Raporti evidenton gjithash-
tu se aplikimet kombëtare janë 
kryesisht të lidhura me fushën 
mekanike dhe ushqimore, 
ndërsa tetë patenta klasifiko-
hen në fushën e artikujve per-
sonalë dhe shtëpiakë, ose të 
ashtuquajturat “nevoja njerë-
zore”.

98% e aplikimeve 
vijnë nga patentat 
europiane
Pamja ndryshon tërësisht 

kur në statistika përfshihen 
patentat europiane. Nga 659 
aplikimet e raportuara në 

vitin 2025, 648, ose rreth 
98.3%, ishin patenta të lësh-
uara nga Zyra Europiane 
e Patentave që kërkonin 
mbrojtje në Shqipëri.

Edhe ky numër, 
megjithatë, është në rënie 
krahasuar me një vit më 
parë. Në vitin 2024 ishin 
regjistruar 730 aplikime të 
kësaj kategorie, kundrejt 
648 në 2025, ose një tkurrje 
prej rreth 11.2%.

Ndërsa ndër vite, po të 
shikojmë shifrat, vëmë rë se 
janë regjistruar 885 patenta 
europiane në vitin 2020, 923 
në 2021, 601 në 2022, 658 në 
2023, 730 në 2024 dhe 648 
në 2025.  Si rrjedhojë, edhe 
numri total i aplikimeve për 
patenta ra nga 742 në vitin 
2024 në 659 në vitin 2025, 
ose me rreth 11.2%.

"Monitor"

Rregullat e BE-së për tregjet digjitale, 
projektligji konsultohet me biznesin

Ministria e Infrastrukturës 
dhe Energjisë zhvilloi një 
tryezë konsultimi me komu-
nitetin e biznesit dhe institu-
cionet publike për projektligjin 
që synon zbatimin në Shqipëri 
të Aktit për Tregjet Digjitale 

dhe Rregullores P2B të Bash-
kimit Evropian.

Takimi u zhvillua në kuadër 

të Platformës së Partneritetit për 
Integrimin Evropian, në bash-
këpunim me GIZ, ndërsa në 
fokus ishte përafrimi i kuadrit 
ligjor shqiptar me standardet 
evropiane në fushën e tregjeve 
dhe platformave digjitale.

Sipas ministrisë, nisma syn-
on të vendosë rregulla më të 
qarta dhe transparente në mar-

Prodhimet vendore mbizotërojnë tregjet, në Shkodër 
produktet e kantinave gjejnë treg edhe jashtë

Një ndër shqetësimet krye-
sore të fermerëve, veçanërisht 
në qarkun e Shkodrës, mbetet 
gjetja e një tregu të sigurt për 
prodhimet e tyre bujqësore dhe 
blegtorale.

Shkodra në përgjithësi mbu-
lon tregun lokal.

Ato që kemi parë ne, 
domethënë që kemi vëzhguar 
ne, fermerët kanë qenë

Sipas përgjegjësit të Eksten-
sionit Bujqësor në Shkodër, 
prodhuesit vendas arrijnë të 
mbulojnë një pjesë të konsid-
erueshme të kërkesës së tregut, 
ndërsa në këtë periudhë vë-
mendja përqendrohet edhe tek 
vreshtaria. Zhvillimi i vresh-
tarisë po shoqërohet me rritjen 

e interesit për përpunimin dhe 
tregtimin e prodhimit vendas.

Alban Sekja, Përgjegjës 
i Ekstensionit Bujqësor në 
Shkodër, u shpreh, “Shkodra 
në përgjithësi mbulon tregun 
lokal. Ato që kemi parë ne, 
domethënë që kemi vëzhguar 
ne, fermerët kanë qenë mjaft të 
kënaqur me prodhimet që kanë 
marrë gjatë kësaj periudhe 
edhe me shitjen në treg, sepse 
është për tregun lokal.”

“Përveçse zbaton kontratat 
që ka pasur me kantinat, ka edhe 
Trepicë, i cili shkon për depoz-
itë të brendshme, por edhe për 
kantinat në zona të caktuara. 
Kjo mbetet në proces tani, sepse 
fermerët janë duke kërkuar 

edhe tregtarë jo vetëm rajonalë, 
por ka shkuar edhe më gjerë 
për prodhimet që u mbesin. 
Ndërkohë prodhimi i frutave e 
perimeve ka gjetur tamam treg; 
nuk kemi raste që, si i thonë, në 
masë të ketë tepruar prodhimi. 
Është ai prodhimi.”

Produktet e vjeshtës mbeten 
një nga burimet kryesore të të 
ardhurave për fermerët në këtë 
periudhë, ndërsa zgjerimi i 
tregut për prodhimet e vresh-
tarisë po krijon mundësi të reja 
për bujqësinë lokale. Synimi 
mbetet që prodhimi i Shkodrës 
të mos ndalet vetëm në tregun 
vendas, por të gjejë gjithnjë e 
më shumë hapësirë edhe në 
tregjet e rajonit

rëdhëniet mes bizneseve dhe 
platformave online, duke para-
shikuar kushte më të qarta për 
bizneset, njoftim paraprak për 
ndryshimet në kushtet e plat-
formave dhe më shumë trans-
parencë në renditjen e produk-
teve dhe shërbimeve.

Projektligji parashikon 
gjithashtu mekanizma më 
efikasë për trajtimin e ank-
esave dhe ndërmjetësimin mes 
palëve.

Ministria e Infrastrukturës 
dhe Energjisë vlerësoi bash-
këpunimin me komunitetin e 
biznesit në kuadër të Kapitullit 
10 “Transformimi Digjital dhe 
Media”, duke e lidhur këtë pro-
ces me krijimin e një ekonomie 
digjitale më moderne dhe një 
mjedisi më të sigurt e të be-
sueshëm për konsumatorët dhe 
bizneset.

Konsultimi është pjesë e 
përpjekjeve për përafrimin e 
legjislacionit shqiptar me ac-
quis të BE-së në fushën e trans-
formimit digjital.

www.kashalbania.org

bujqësi

Fermerët e Lushnjës të pakënaqur nga 
sezoni: Kostot e prodhimit nuk 
justifikohen nga çmimi i shitjes

Ministri Salla prezanton LIS në Roskovec: 
Informacion falas për tokën, përdorim më 
efikas të inputeve bujqësore

Fermerët e fshatit Lifaj në 
Lushnje po përballen me një 
sezon të vështirë bujqësor. Si-
pas tyre, prodhimi këtë vit nuk 
ka qenë në nivelet e pritshme. 
Ata thonë se një ndër faktorët 
që ka ndikuar është përdorimi i 
pesticideve për të cilat  preten-
dojnë se kanë qenë me cilësi të 
dobët.

“Sepse vetëm i hodha. Unë 
dy dylymë domate i hodha 
poshtë. Nuk mora asnjë kokërr 
domate, sepse i bëja për 
krimbin. Është për krimbin 
ky ilaç, zero”, u shpreh një 
fermer.

“Përballemi me vështirësitë 
çdo ditë. Herë fitojmë, herë 
s’fitojmë. Që do vaditet çdo 
ditë nga një orë kungulli, për 
shembull. Helmet herë bëjnë 
efekt, herë s’bëjnë”, tha një 
fermerë tjetër.

Bujqësia mbetet burimi 
kryesor i të ardhurave, por 
fermerët thonë se në kushtet 
aktuale është e vështirë të plan-

ifikojnë sezonin e ardhshëm. 
Mungesa e tregut për shitje si 
edhe çmimi jo i favorshëm nuk 

justifikojnë kostot e prodhimit.  
Këtë sezon, një prej produk-
teve që po kultivohet është 
kungulli. Aktualisht, fermerët 
thonë se po e shesin me rreth 
120 lekë kilogramin

“Megjithatë, ne do të vazh-
dojmë, do të punojmë. Pavarë-

sisht nëse humbim apo fitojmë, 
ne do të punojmë. S’kemi rrugë 
tjetër. Po, e vështirë është”, tha 

një tjetër fermer.
Shpenzimet për farat, pleh-

rat, punimin e tokës, ujitjen 
dhe fuqinë punëtore –janë kos-
to financiare. Sakaq edhe rritja 
e çmimit të naftës është kthyer 
tashmë në një shqetësim të 
drejtpërdrejtë për ta.

Ministri i Bujqësisë dhe Zh-
villimit Rural, Andis Salla, pre-
zantoi në Roskovec aplikacionin 

e ri LIS, Sistemi i Informacionit 
të Tokës, i cili u mundëson 
fermerëve të aksesojnë drejtpër-
drejt nga telefoni dhe pa pagesë 
informacion mbi karakteristikat 
dhe nevojat e tokës së tyre.

Gjatë vizitës në Roskovec, 
në plantacionin me 7 dynym 

shegë të fermerit Agron Gega, 
Ministri Salla tregoi konkretisht 
mënyrën se si fermerët mund ta 

përdorin sistemin për të marrë 
informacionin e nevojshëm 
për tokën, kultivimin dhe për-
dorimin më efikas të plehrave 
dhe inputeve bujqësore.

“Sot, falë aplikacionit dhe 
sistemit që kemi ndërtuar, 
kemi digjitalizuar dhe hedhur 

në sistem të dhënat e tokës bu-
jqësore, në mënyrë që fermer-
ët t’i aksesojnë dhe ta marrin 
të gjithë informacionin përmes 
telefonit”, u shpreh Salla.

LIS synon të ndihmojë 
fermerët të shmangin shpen-
zimet e panevojshme dhe të 
ulin kostot e prodhimit, duke 
përdorur në mënyrë më efikase 
inputet bujqësore, si dhe të kri-
jojë kushtet për përmirësimin 
e rendimentit dhe cilësisë së 
prodhimit.

Ministri Salla u bëri thirrje 
fermerëve të përdorin sistemin 
përmes QTTB-ve, duke e cilë-
suar atë një instrument praktik 
që e sjell informacionin për 
tokën bujqësore drejtpërdrejt 
në duart e fermerit.

“I bëj thirrje të gjithë fermer-
ëve të kenë akses në Sistemin 
e Informacionit të Tokës, 
nëpërmjet QTTB-së, për të pa-
sur informacionin e duhur për 
tokën bujqësore dhe analizat e 
saj”, përfundoi Salla.

70-vjeçarët që nuk e braktisin tokën.  Çifti Ranzi, 
nga vreshta te vera, gjithçka me duart e tyre

Fermerët të cilët merren me 
vreshtarinë me ardhjen e muajit 

shtator nisin një proces të rëndë-
sishëm atë të vjeljes. Edhe çifti 
Ranzi ka nisur gjatë këtyre ditëve 
procesin e vjeljes së rrushit.

“Vitet e tjera janë vjelur më 
vonë se ka qenë natyra më e 
mirë. E ka ranë nganjëherë shi, 
ndërsa këtë vit është thatësirë e 
madhe’, tha fermeri.

Ndryshe nga vitet e kaluara, 
këtë sezon çifti kanë vendo-

sur të mbledhin vetë rrushin 
në rreth 3 dynym vresht, pasi 
mungesa e fuqisë punëtore e 
ka bërë të pamundur gjetjen e 
njerëzve për punë sezonale.

“Nuk gjejmë fuqi punëtore 
dhe po e bëj vetë sa të mun-
dem”, tha ai.

Teksa vijon punën mes 

rreshtave të vreshtës, 70-
vjeçari nga Vau i Dejës ka 
edhe një mesazh për të gjithë 
fermerët dhe pronarët e tokave 
bujqësore. Ai apelon që toka të 
mos lihet djerr, pasi sipas tij, 
çdo copë tokë e punuar është 
një mundësi më shumë për të 
prodhuar dhe për të mbajtur 
gjallë traditën e bujqësisë.

“Është gjynah me e lë në 
djerrë”, tha ai.

Përkushtimi i tij nuk përfun-
don me vjeljen. Tonini kujde-
set vetë për të gjithë procesin, 
që nga mirëmbajtja e vreshtës, 
vjelja e rrushit, e deri te pro-
dhimi tradicional i verës dhe 
rakisë, duke ruajtur një traditë 
të trashëguar ndër breza.

Historia e Toninit dhe Mari-
jës është dëshmi se dashuria 
për tokën dhe puna nuk njohin 
moshë. Edhe në të 70-at, ata va-
zhdojnë të punojnë krah për krah, 
duke mbajtur gjallë traditën dhe 
duke dhënë një shembull frymë-
zues për brezat e rinj.

Sula: Kontrollet do të bazohen në risk, 
inspektorët me kamera inteligjente

Reforma e sistemit të ins-
pektimeve synon të ndryshojë 
mënyrën se si kryhen kontrollet 
ndaj bizneseve. Kryeinspektori 
i Përgjithshëm, Dashnor Sula, 
gjatë takimit me përfaqësues të 
shoqatave të biznesit, bëri thirrje 
që qytetarët të denoncojnë prob-
lematikat dhe rastet e abuzimit.

Një nga risitë e sistemit do 
të jetë pajisja e inspektorëve me 
kamera inteligjente, për të garan-
tuar dokumentimin dhe transpar-
encën gjatë procesit të kontrollit.

“Marrëdhënia inspektorat-
biznes duhet të jetë një marrëd-
hënie korrekte, një marrëdhënie 
miqësore dhe jo që të shikohet 
biznesi si po kuptojmë, themi, 
armik, ku i jepet mundësi edhe 
biznesit, ku i jepet mundësi edhe 
qytetarit që nëpërmjet denonci-
meve, të cilat ato adresojnë, që 
i jepet mundësia që edhe rrugë 
të konfidencialitetit, pra edhe në 
mënyrë anonime, edhe në mënyrë 
të drejtpërdrejtë”, tha Sula.

Ndërkohë, kontrollet nuk do të 
përcaktohen më në mënyrë sub-
jektive. Ato do të identifikohen 

dhe orientohen përmes sistemit të 
ri, i cili synon të bazojë procesin 
e inspektimit në risk dhe të reduk-
tojë ndërhyrjet njerëzore.

“Kemi bërë të mundur që bren-
da tre muajve kemi përfunduar të 
gjithë termat teknikë, me qëllimin 
e vetëm dixhitalizimin e sistemit 

të inspektimit dhe të marrë fund 
njëherë e përgjithmonë që nuk 
vendos inspektori se ku do të kry-

het inspektimi”, tha ai.
Reforma synon një marrëd-

hënie më transparente mes ins-
pektorëve dhe biznesit, ndërsa 
denoncimet e qytetarëve do të 
shërbejnë si një tjetër burim 
informacioni për identifikimin 
e problematikave.

Skema Kombëtare 2026, mbi 6 609 pagesa 
të autorizuara për fermerët

Mbi 6 609 pagesa për fermer-
ët përfitues nga Skema Kom-
bëtare e Mbështetjes në Bujqësi 
2026 janë autorizuar dhe kanë 
kaluar në Thesarin e Shtetit, në 
pritje të transferimit në llogaritë 
bankare të fermerëve.

Agjencia për Zhvillimin Bu-
jqësor dhe Rural (AZHBR) njof-
toi se procesi i pagesave vijon me 
ritëm të plotë, ndërsa po punohet 
për autorizimin e të gjitha pag-
esave për përfituesit e skemës.

Skema Kombëtare e 

Mbështetjes në Bujqësi 2026 ka 
regjistruar 42 728 aplikime nga 
fermerë në të gjithë vendin dhe 
fondi i planifikuar për skemën 

është 5,2 miliardë lekë.
Skema përfshin 12 masa 

mbështetëse, 9 prej të cilave 
janë masa direkte dhe 3 masa 
investimi, duke mbuluar fusha 
si blegtoria, bletaria, fermat or-
ganike, mekanizimi i bujqësisë, 
ndërtimi dhe rikonstruksioni i 
staneve, si dhe mbështetja për 
fermerët e rinj.

Sipas AZHBR-së, procesi i 
pagesave do të vijojë deri në au-
torizimin e plotë të përfitimeve 
për fermerët e kualifikuar.

Sezoni i farërave, gruri dhe tërshëra 
në prag të mbjelljes

Fundi i shtatorit shënon 
nisjen e përgatitjeve për se-
zonin e mbjelljes së farërave, 
Ilmi Syla thotë se gruri dhe 
tërshëra mbeten ndër kulturat 
kryesore.

“Tani është sezoni i furnizi-
meve me farë gruri, me tër-
shërë, me thekër, me gjëra të 
plota. Misri është në korrje”, u 
shpreh Syla.

Mbjellja e grurit nis zakon-
isht nga 15 tetori dhe vijon 
deri më 15 nëntor. Megjithatë, 
reshjet e dy ditëve të fundit 

kanë qenë të papërfillshme dhe 
nuk kanë sjellë përmirësim të 
ndjeshëm të lagështisë së tokës, 
duke krijuar pasiguri për nisjen 
në kohë të mbjelljeve.

“15 tetori deri më 15 nëntor. 
Po, domethënë, një muaj. Një 
muaj e gjysmë, bën vaki, se 
si të mbajë koha. Mirëpo, me 
këtë lagështi nuk fillohen as 
punimet”, tha ai.

Në krahasim me vitet e 
mëparshme, Syla tregon se 
kërkesa për farëra është ulur 
ndjeshëm. Në të kaluarën ar-

rinte të shiste deri në 20 tonë 
farë, ndërsa sot sasitë janë më 
të vogla, kryesisht për shkak 
të reduktimit të sipërfaqeve të 
mbjella.

“Janë shitur rreth 20 tonë, 
30 tonë. Për grurin, si vjet, 
shitet një ton, dy tonë. Nuk ka 
interes”, theksoi fermeri.

Nëse thatësira vijon, 
fermerët mund të detyrohen të 
shtyjnë afatet e zakonshme të 
mbjelljes, në pritje të reshjeve 
që do të mundësonin për-
gatitjen e duhur të tokës.

japonia

Ambasadorja Kato: Japonia mbështet Shqipërinë me 
projekte për mbrojtjen e mjedisit dhe rritjen e barabartë

Japonia po mbështet Shq-
ipërinë jo vetëm përmes finan-
cimit, por edhe me ekspertizë, 
teknologji dhe transferim njohu-
rish në fusha të rëndësishme për 
zhvillimin e qëndrueshëm.

Ambasadorja e Japonisë 
në Shqipëri, Kikuko Kato, tha 
për mediet, se bashkëpunimi 
përqendrohet në dy shtylla 
kryesore: mjedisin dhe rritjen 

e barabartë.
“Politika e asistences së 

Japonisë ndaj Shqipërisë 
përqendrohet te zhvillimi 
ekonomik i balancuar dhe i 

qëndrueshëm. Dy janë shtyllat 
kryesore të Ndihmës Zyrtare 
për Zhvillim (ODA) të Japonisë 
për Shqipërinë; “Mjedisi” dhe 
“Rritja e barabartë”, tha Kato.

Sipas saj, mbështetja 
japoneze përfshin menaxhimin 
dhe mbrojtjen e mjedisit, ujërave 
dhe mbetjeve, si dhe reduktimin 
dhe parandalimin e rrezikut nga 
katastrofat. Një fokus i veçantë 
është edhe reduktimi i difer-
encave në aksesin ndaj shërbi-
meve ekonomike dhe sociale 
mes zonave urbane dhe rurale. 
Kjo pasqyron një qasje ndaj zh-
villimit që synon të sigurojë që 
përfitimet e progresit ekonomik 
dhe social të arrijnë te komu-
nitetet në mbarë vendin.

E pyetur nga ATSH-ja për 
ekspertizën që Japonia synon 

të sjellë në Shqipëri, dhe në 
cilat fusha praktikat japoneze 
mund të përshtaten më mirë 
me nevojat dhe sfidat e vendit 
tonë, Kato theksoi rëndësinë e 
bashkëpunimit teknik.

“Japonia ofron Ndihmë Zyr-
tare për Zhvillim (ODA) për 
Shqipërinë përmes formave të 
ndryshme si: Bashkëpunimi 
teknik; Mbështetja financiare, 
përfshirë kredi për zhvillim dhe 
grante. Bashkëpunimi teknik 
është veçanërisht i rëndësishëm, 
sepse ndërthur mbështetjen 
financiare me transferimin e 
njohurive, aftësive dhe eksper-
tizës praktike”, tha ajo.

Ambasadorja bëri të ditur se, 
bashkëpunimi teknik që ndër-
thur mbështetjen financiare me 
transferimin e njohurive, aftë-

sive dhe ekspertizës praktike, 
realizohet përmes Agjencisë 
Japoneze të Bashkëpunimit 
Ndërkombëtar (JICA), ndërsa 
Japonia ofron kredi zhvilli-
more dhe grante.

“Përmes programit “Projek-
tet e Sigurisë Njerëzore në Niv-
el Lokal (GGP)”, forma e ndih-
mës me grante përqendrohet te 
nevojat konkrete në nivel lokal 
ose komunitar. Ky program 
deri në vitin 2025 ka zbatuar 
80 projekte në të gjithë Shq-
ipërinë, që adresojnë nevojat 
bazë njerëzore dhe projekte që 
kanë ndikim të drejtpërdrejtë te 
komunitetet, ku përfitues janë: 
autoritetet vendore, spitalet 
publike, shkollat publike dhe 
OJQ-të”, theksoi Kato.

Kato nënvizoi se marrëd-

Japonia vijon mbështetjen për 
personat me aftësi të kufizuara, 
pajisje të reja për “Shpresën për Jetën”

Qeveria e Japonisë vijon 
mbështetjen për personat me 
aftësi të kufizuara në Shqipëri, 
përmes projekteve që synojnë 
përmirësimin e shërbimeve 
të protezimit dhe ortezimit, 
forcimin e kapaciteteve teknike 
dhe rritjen e mundësive për përf-
shirjen e tyre në jetën sociale.

Një nga shembujt konkretë 
të kësaj mbështetjeje është 
bashkëpunimi me organizatën 
“Shpresa për Jetën”, e cila në 
Tiranë administron një Pun-
ishte të Protezave dhe Orteza-
ve dhe ofron falas shërbime për 
persona me aftësi të kufizuara 
fizike nga e gjithë Shqipëria.

Mbështetja japoneze është 
dhënë në kuadër të skemës së 
Granteve për Projektet e Sig-
urisë Njerëzore në Nivel Lokal, 
e njohur si GGP (Grant Assis-
tance for Grassroots Human 
Security Projects). Programi 
synon të financojë projekte 
me ndikim të drejtpërdrejtë te 
komunitetet dhe të adresojë 
nevoja konkrete në fusha so-
ciale, shëndetësore, arsimore 
dhe të zhvillimit lokal.

Në vitin 2019, Qeveria e 

Japonisë financoi blerjen e maki-
nerive dhe pajisjeve të speciali-
zuara për Punishten e Protezave 
dhe Ortezave të “Shpresës për 
Jetën” në Tiranë.

Në kuadër të kësaj asistence 
u siguruan pajisje profesionale 
për prodhimin dhe përpunimin 
e protezave të gjymtyrëve, 
përfshirë një stacion pune për 
laminimin, një frezë për për-
punimin e protezave, makinë 
qepëse zig-zag, pajisje për 
pastrimin e ajrit dhe thithjen 
e pluhurit, si dhe një tavolinë 
për modelimin me allçi.

Investimi synoi të moderni-
zonte procesin e punës, të rriste 
efikasitetin dhe të përmirëson-
te cilësinë e protezave të prod-
huara në punishte. Përfituesit 
kryesorë janë personat me af-
tësi të kufizuara fizike, të cilët 
mund të marrin shërbimet e 
organizatës pa pagesë.

Bashkëpunimi është vijuar 
edhe në kuadër të programit 
GGP për vitin fiskal 2025, 
përmes projektit “Projekti 
për Furnizimin me Pajisje të 
Punishtes së Protezave dhe 
Ortezave në Tiranë”.

hëniet mes dy vendeve kanë 
një histori të gjatë, që nis 
në vitin 1922, ndërsa bash-
këpunimi për zhvillim ka vi-
juar edhe përpara hapjes së 
Ambasadës së Japonisë në 
Shqipëri në vitin 2017.

“Japonia bashkëpunon 
me Shqipërinë edhe në nivel 
rajonal përmes Iniciativës 
së Bashkëpunimit për Ball-
kanin Perëndimor, të nisur 
nga kryeministri Abe në vitin 
2018. Kjo iniciativë synon 
të mbështesë reformat socio-
ekonomike të vendeve të 
Ballkanit Perëndimor drejt 
anëtarësimit në BE, si dhe 
pajtimin dhe bashkëpunimin 
brenda rajonit. Në kuadër të 
kësaj nisme, Japonia ndërmerr 
projekte bashkëpunimi që tra-
jtojnë sfida të përbashkëta në 
Ballkanin Perëndimor, për të 
ndihmuar në reduktimin e rr-
ezikut dhe menaxhimin e zjar-
reve pyjore, apo të mungesës 
së ujit”, deklaroi Kato.

JICA, ura e dijes dhe ekspertizës së Japonisë në ShqipëriBashkëpunimi mes Japonisë 
dhe Shqipërisë po merr formë 
në disa drejtime, përmes asis-
tencës teknike, mbështetjes me 
grante, trajnimeve dhe forcim-
it të kapaciteteve njerëzore. 
Përmes Agjencisë Japoneze 
për Bashkëpunim Ndërkom-
bëtar (JICA), përvoja dhe 
praktikat japoneze po përcil-
len në institucione dhe fusha të 
ndryshme në Shqipëri.

Një nga shembujt vjen nga 
siguria sizmike. Prof. Asoc. Dr. 
Edmond Dushi, nga Instituti i 
Gjeoshkencave i Universitetit 
Politeknik të Tiranës, ndoqi në 
Japoni një program të speciali-
zuar për zvogëlimin e riskut 
sizmik për ndërtesat kritike.

Gjatë trajnimit në qen-
drën JICA Tsukuba, ai u njoh 
me praktikat japoneze për 

vlerësimin dhe përforcimin e 
ndërtesave, izolimin sizmik 
dhe vlerësimin e dëmtimeve 
pas tërmeteve. Përvoja, sipas 
tij, forcoi nevojën që puna për 
sigurinë e spitaleve, shkollave, 

ndërtesave qeveritare dhe qen-
drave të emergjencave të nisë 
përpara një tërmeti.

Një tjetër përvojë lidhet me 
administratën publike. Marcela 
Kërëku, Drejtore në Departa-
mentin e Administratës Pub-
like, mori pjesë në programin 
“National Government Ad-
ministration for Senior Offi-
cials” në Japoni, ku u njoh me 
praktika të administrimit të ba-
zuara në disiplinë, përgjegjësi 
institucionale, konsultim dhe 
përmirësim të vazhdueshëm.

Pas kthimit në Shqipëri, ajo 
e përcolli këtë përvojë edhe në 
trajnime të Shkollës Shqiptare 
të Administratës Publike, duke 
e kthyer eksperiencën e fituar 

në një mundësi për reflektim 
dhe shkëmbim profesional.

Këto përvoja janë pjesë e rr-
jetit të Shoqatës JICA Alumni 
të Shqipërisë (JAAA), që bash-
kon profesionistë shqiptarë të 

trajnuar në Japoni në fusha si 
administrata, mjedisi, bujqësia, 
menaxhimi i fatkeqësive, ar-
simi, shëndetësia dhe zhvillimi 
ekonomik.

Presidenti i JAAA, Dr. Sajmir 
Hoxha, thekson se një nga synim-
et e shoqatës është që njohuritë 
dhe eksperiencat e fituara në 
Japoni të ndahen dhe të për-
doren në dobi të institucioneve 
dhe shoqërisë shqiptare.

Në këtë kuadër, JAAA ka 
zhvilluar aktivitete të përbash-
këta me partnerët japonezë 
dhe shoqatat homologe në ra-
jon, ndërsa ka kontribuar edhe 
në promovimin e kulturës 
japoneze në Shqipëri.

Përmes këtyre programeve, 

bashkëpunimi Shqipëri-Japoni 
nuk kufizohet vetëm te asistenca, 
por synon të krijojë kapacitete që 

mbeten në Shqipëri: profesion-
istë që marrin njohuri në Japoni, 
i përshtatin ato me realitetin shq-
iptar dhe i përcjellin më tej në 
institucionet ku punojnë.

Japonia sjell në Bovillë, përmes bashkëpunimit për zhvillim, 
mbrojtjen e mjedisit dhe luftën ndaj erozionit

Shqipëria po kërkon të ori-
entojë ekonominë drejt një 
modeli më të qëndrueshëm, 
ku investimet në mjedis, me-
naxhimin e burimeve natyrore 
dhe përdorimin e teknologjisë 
të shërbejnë edhe si bazë për 
zhvillimin ekonomik afatgjatë.

Në këtë drejtim, bash-
këpunimi me Japoninë po 
konkretizohet përmes një pro-
jekti të Agjencisë Japoneze për 
Bashkëpunim Ndërkombëtar 
(JICA), që përfshin ndërhyrje 
për reduktimin e rrezikut nga 
fatkeqësitë në pellgun ujëm-
bledhës të Bovillës.

Kryekëshilltari i projektit 
të JICA-s, Yuta Morikawa, e 
ka cilësuar zonën e Bovillës 
si një mundësi për të demon-
struar një qasje të re në me-
naxhimin e territorit dhe bu-
rimeve natyrore.

Rezervuari i Bovillës është 
një burim ujor me rëndësi 
strategjike për Tiranën dhe 
zonat përreth, ndërsa pellgu 
ujëmbledhës përballet me de-
gradimin e tokës, erozionin 
dhe transportin e sedimenteve.

Në dy zona pilot pranë 
Zall-Bastarit janë ndërthurur 

masat strukturore për kontrol-
lin e erozionit me rehabilitimin 
e vegjetacionit dhe restaurimin 
ekologjik.

Sipas ekspertit teknik të 
projektit, Daisuke Yumiyama, 

ndërhyrjet kanë përfshirë prita 
me gabiona në kanalet më të 
mëdha, prita dhe taraca me 
material drusor në kanalet më 
të vogla, masa për mbrojtjen 
sipërfaqësore të tokës, mbjellje 
dhe rrethim perimetrik.

Këto masa synojnë të ulin 
shpejtësinë e rrjedhjes së ujit në 
sipërfaqe, të kufizojnë erozion-

in dhe transportin e sediment-
eve, si dhe të krijojnë kushte 
për zhvillimin e vegjetacionit.

Punimet në zonat pilot 
kanë përfunduar dhe projekti 
ka hyrë në fazën e monito-

rimit dhe mirëmbajtjes. Sipas 
inxhinierit Saimir Hoxha, kjo 
fazë është e rëndësishme për të 
vlerësuar jo vetëm qëndruesh-
mërinë e strukturave, por edhe 
zhvillimin e vegjetacionit dhe 
ndërveprimin e masave struk-
turore me ato biologjike.

Ndërkohë, bashkëpunimi 
Shqipëri-Japoni përfshin edhe 

forcimin e kapaciteteve për 
menaxhimin e zjarreve në pyje 
përmes Sistemit Kombëtar të 
Informacionit për Zjarret në 
Pyje, NFFIS.

Sistemi është ndërtuar si një 
platformë kombëtare WebGIS, 
e cila integron të dhëna gjeo-
hapësinore dhe informacione 
nga burime të ndryshme për 
të mbështetur institucionet në 
parandalimin, monitorimin dhe 
menaxhimin e zjarreve në pyje.

Përveç bashkëpunimit 
teknik, marrëdhëniet ekono-
mike mes dy vendeve vijojnë të 
jenë të përqendruara kryesisht 
në tregtinë e jashtme. Deri në 
gusht, Shqipëria ka importuar 
nga Japonia produkte me vlerë 
rreth 28 milionë euro, ndërsa 
eksportet shqiptare drejt tregut 
japonez gjatë viteve të fundit 
kanë lëvizur në intervalin rreth 
4 deri në 9 milionë euro në vit.

Projekti i JICA-s synon që 
përmes përvojës japoneze të 
forcojë kapacitetet vendase dhe 
të krijojë modele që mund të 
aplikohen edhe në zona të tjera 
të Shqipërisë të ekspozuara ndaj 
erozionit, degradimit të tokës, 
zjarreve dhe rreziqeve natyrore.

teknologji

Nga birra artizanale te pija freskuese, Start Up-et 
po investojnë edhe në prodhim 

Rritja e kërkesës veçanër-
isht nga turistët vendas për pije 
freskuese organike, po nxit të 
rinjtë të krijojnë start up-e të 
reja, që prodhojnë produkte 
konsumi “Made in Albania”.

Eksperiencën për ngritjen e 
punishtes për prodhimin e bir-
rës artizanale “Pan’s Micro-
brewery”  Sokol Nasi e shfrytë-
zoi, për të zhvilluar një tjetër 
sipërmarrje të re e përqendruar 
për prodhimin e pijeve vendase. 
Bëhet fjalë për “Iced Tea”, ça-
jin e ftohtë me mjaltë, një pije 
freskuese, që synon të sjellë 
në një formë moderne një prej 
produkteve më tradicionale 
shqiptare, çajin e malit.

Projekti për ngritjen e kësaj 
sipërmarrje të re mori mbështetje 
përmes programit Start Up Alba-
nia të financuar nga qeveria shq-
iptare përmes Ministrisë së Ekon-
omisë dhe Inovacionit,  pas disa 
vitesh aplikimesh dhe përpjekjesh 
për financimin e zhvillimit të bi-
znesit. Sipas z. Nasi, mbështetje 
nëpërmjet fondeve grant të pro-
gramit Start Up Albania i krijoi 
mundësinë që ideja e tij të zhvillo-
het, të testohet dhe të dalë në treg.

Përveç punishtes për pro-
dhimin e birrës artizanale 
vendase, Nasi thekson se 
sipërmarrje e re synon të zgje-
rojë aktivitetin edhe me pije 
joalkoolike, duke vendosur 

në qendër lëndët e para shq-
iptare dhe përshtatjen e tyre me 
kërkesat e reja të tregut.

“Pas disa vitesh në pro-
dhimin e birrës artizanale, ide-
ja ishte të krijohej një produkt 
joalkoolik që të ndiqte të 
njëjtën filozofi. Zgjedhja ishte 
çaji i malit me mjaltë, një kom-
binim tradicional që tashmë po 
përshtatet me mënyrën mod-
erne të konsumit. Ne thjesht 
pyetëm veten: pse duhet të 
mbetet vetëm një pije dimri? 
Kështu nisi ideja e një çaji mali 
të ftohtë me mjaltë, të prodhuar 
me lëndë të para organike dhe 
shqiptare”, pohon z. Nasi. Rec-
eta thekson ndër të tjera ai është 
mbajtur e thjeshtë. Në vend të 
sheqerit të rafinuar përdoret 
mjaltë i përzgjedhur në një sasi 
të kontrolluar, me synimin që 
ëmbëlsia të plotësojë shijen e 
çajit dhe jo ta mbulojë atë.

Një alternativë 
për fëmijët 
dhe konsumatorët 
që nuk konsumojnë 
alkool
Ndryshe nga birra arti-

zanale, e cila i drejtohet krye-
sisht një publiku të rritur që 
konsumon alkool, pija freskue-
se “Iced Tea” me përbërës 
natyralë, synon një grup më të 
gjerë konsumatorësh, përfshirë 

edhe fëmijët e vegjël.
“Nuk donim thjesht një 

tjetër soft drink, por diçka që 
do ta zgjidhnim edhe vetë në 
momentet kur nuk donim birrë. 
“Iced Tea” synon të jetë një al-
ternativë për personat që nuk 
konsumojnë alkool, për ata që 

zgjedhin të mos e konsumojnë 
në një moment të caktuar, por 
edhe për familjet dhe veçanër-
isht për fëmijët”, thotë ai.

Për sipërmarrësin, sfida 
është krijimi i një pijeje që 

të jetë më pranë produkteve 
natyrale shqiptare dhe njëkohë-
sisht t’i përshtatet kërkesave të 
konsumatorit të sotëm.

Përtej produktit, sipërmar-
rësit synojnë që konsuma-
tori të ketë mundësi të njohë 
edhe origjinën e lëndëve të 

para. Një nga idetë e projek-
tit është pajisja e çdo pak-
etimi me një kod QR, përmes 
të cilit konsumatori mund të 
zbulojë zonën nga vjen çaji, 
llojin e mjaltit të përdorur 
dhe prodhuesit që qëndrojnë 
pas produktit.

Kjo qasje synon ta lidhë 
produktin jo vetëm me shi-
jen, por edhe me historinë 
dhe origjinën e tij. “Sepse pas 
një produkti organik ka tokë, 
klimë, stinë dhe njerëz. Dhe ne 
duam që konsumatori ta dijë 
këtë”, thotë Nasi.

Çaji i malit me mjaltë është 
vetëm produkti i parë i kësaj 
linje. Synimi është që gama 
të zgjerohet gradualisht me 
produkte të tjera të bazuara në 
lëndë të para shqiptare, receta 
të thjeshta dhe mënyra bashkë-
kohore prodhimi.

Qeveria për 2026 
dyfishoi fondet 
për programin 
e Start up-ve
Përmes Ministrisë së Ekon-

omisë dhe Inovacionit, për zh-
villimin e sipërmarrjeve të reja, 

për vitin 2026 qeveria vendosi 
në dispozicion të programit 
Start Up Albania 600 mln lekë 
fonde nga 300 mln lekë që 
ishte fondi i granteve për vitin 
2025.

Fondet grant nga të rinjtë 
mund të përfitohen përmes 
aplikimeve në programin Start 
Up Albania.

Deri në fund të muajit 
gusht sipas të dhënave të 
Ministrisë së Ekonomisë dhe 
Inovacionit u paraqitën 1,179 
aplikime nga start up-e në 
të gjithë vendin. Krahasuar 
me thirrjen e kaluar, vihet re 
një rritje e ndjeshme e num-
rit të përfituesve nga qytetet 
jashtë Tiranës, veçanërisht 
në Vlorë, me 8 start up-e, dhe 
në Shkodër, me 7. Për herë të 
parë, qarqet Berat dhe Kukës 
janë pjesë e hartës së start-
up-eve të financuara, duke 
dëshmuar shtrirjen e eko-
sistemit të start up-eve në të 
gjithë vendin.

Start up-et e mbështetura 
përfaqësojnë sektorë strat-
egjikë për zhvillimin e 
ekonomisë shqiptare, nga 
Teknologjia e Informacionit 
dhe Inteligjenca Artificiale 
(AI), te Mjedisi, Energjia, 
Agrobiznesi, Turizmi dhe 
zgjidhjet digjitale.

"Monitor"

Qiratë e pronave shtetërore, procedura 
të reja dhe aplikim online

Bizneset që synojnë të 
marrin në përdorim pasuri 
shtetërore do të përballen me 
rregulla të reja për aplikimin, 
vlerësimin e ofertave dhe për-
caktimin e tarifave, sipas ud-
hëzimit të ri të Ministrisë së 
Ekonomisë dhe Inovacionit, i 
botuar në Fletoren Zyrtare.

Sipas relacionit, udhëzimi 
përcakton një procedurë të 
standardizuar për dhënien me 
qira, enfiteozë dhe forma të 
tjera të përdorimit të pasurisë 
shtetërore, duke përfshirë edhe 
një sërë kërkesash të reja për 
subjektet private.

Një nga elementet kryesore 
lidhet me mënyrën e zhvillimit 
të procedurave. Institucionet 
publike do të publikojnë in-
formacionin dhe dokumenta-
cionin përkatës në faqet e tyre 
zyrtare, ndërsa ofertat do të 
dorëzohen elektronikisht. Ko-
munikimi me ofertuesit do të 
kryhet përmes adresave zyrtare 
elektronike.

Në vlerësimin e ofertave 
nuk do të merret në konsideratë 
vetëm niveli i qirasë. Pikëzimi 
do të bëhet mbi bazën e kriter-
eve të përcaktuara për secilën 
pasuri dhe aktivitet, ndërsa 
edhe një ofertë e vetme e vlef-
shme duhet të kalojë procesin 
e vlerësimit.

Rregullat e reja përcaktojnë 
edhe një bazë minimale për 
tarifat e qirasë. Për ndërtesat, 
tarifa dysheme është 0,3% e 
vlerës mesatare të shitblerjes 
së banesave në zonën për-
katëse. Për Tiranën, kjo përk-
thehet në një tarifë minimale 
prej 372,95 lekësh për metër 

katror në muaj.
Në rastin e një objekti 100 

m², qiraja minimale mujore 
llogaritet 37 295 lekë. Nëse në 
kontratë përfshihet edhe sipër-
faqe funksionale, ajo tarifë 
llogaritet në masën 20% të 
tarifës së ndërtesës.

Udhëzimi vendos rregulla 
të veçanta edhe për pasuri të 
tjera. Për tunelet dhe vendstre-
himet zbatohet një tarifë sa një 
e pesta e tarifës së ndërtesave, 
ndërsa për sipërfaqet e përdo-
rura për terminale transporti 
tarifa minimale është përcaktu-
ar në 20 lekë për metër katror.

Një tjetër mundësi e para-
shikuar është rishikimi i 
planbiznesit gjatë zbatimit 
të kontratës. Subjektet mund 
të kërkojnë ndryshimin e in-
vestimit, afateve, vendeve të 
punës apo kapaciteteve prod-
huese kur përballen me rre-
thana objektive dhe të papara-
shikuara, si vonesa në leje e 
licensa, probleme teknike ose 

infrastrukturore, ndryshime 
ligjore dhe urbanistike apo ras-
te force madhore.

Ndryshimet, sipas udhëzim-
it, duhet të jenë të kufizuara në 
masën e nevojshme për përbal-
limin e rrethanës që ka shkak-
tuar pengesën dhe nuk mund 

të përdoren për të ndryshuar 
në mënyrë të pakufizuar dety-
rimet e kontratës.

Për aktivitetet prodhuese 
në regjim fason parashikohet 
gjithashtu mundësia e kalimit 
të disa kontratave ekzistuese në 
kontrata me tarifën simbolike 
“1 euro/kontrata”, me kusht që 
subjektet të provojnë aktivite-
tin fason, investimet, nivelin e 
punësimit dhe përmbushjen e 
detyrimeve kontraktore.

Udhëzimi përcakton në 
këtë mënyrë një kuadër më 
të unifikuar për përdorimin 
ekonomik të pronës shtetërore 
dhe rrit transparencën e proce-
durave për subjektet private të 
interesuara.

Drithërat po shiten nën kosto, fermerët kërkojnë 
politika që mbështesin prodhimin vendas

Në Lushnjë fermerët e 
drithërave kryesore si misri, 
gruri dhe elbi janë duke shitur 
prodhimet e tyre. Në rrugë, 
oborre shtëpish apo magazina 
të improvizuara, këto ditë syri 
të sheh tonelata drithërash për 
treg.

Misri për ta ka qenë një ndër 
drithërat më të leverdishëm për 
treg, megjithëse kostot e larta i 
kanë ulur paksa çmimin aktual:

“Unë po e shes me 30.000 
mijë lekë kuintalin. Me lever-
disë, s’më leverdisë aq është 
tregu. Kështu si fshatarët e 
tjerë po e shesim dhe ne. Po 
aty do ndajmë shpenzimet që 
kemi bërë.”

Fermerë të tjerë shpre-
hen se çmimi i shitjes në treg 
është nën koston e prodhimit. 
Rritja e çmimit të naftës, pleh-
rave kimike dhe punimeve të 
tokës e bën të paleverdisshme 
mbjelljen e këtyre kulturave. 
Sipas tyre, çmimet e ulëta dik-

tohen edhe nga tregtarët e mëd-
henj grumbullues, apo edhe 
konkurrenca përmes importit 
të drithërave.

“Tregtarët çmimin e elbit 
nuk e kërkojnë më shumë se 

27.000 lekë. Grurin e misrin 
nuk e kalon kurrë ky çmim, 
sepse me 27.000 lekë nuk da-
lin shpenzimet. Jo më të më 
mbeten 5 lekë për mua. Siv-
jet, nga 10 që mbolla që kam 

pasur, do të mbjell vetëm një 
dylym e gjysmë, sepse nuk 
kam leverdi. Me këtë çmim që 
kemi, nuk na leverdis as mielli 
i misrit.”

Prodhuesit e drithërave, për 

të mos pasur problematika 
të tilla, kërkojnë mbështetje 
konkrete për mbrojtjen e 
prodhimit vendas dhe rregul-
limin e tregut për sezonin e 
ardhshëm.

Nga mielli, te detergjentët - Cilat janë ushqimet 
që do listohen të “Pasqyra e Çmimeve”?

Gjatë konferencës për shtyp 
ministrja e Ekonomisë dhe In-
ovacionit Delina Ibrahimaj de-
klaroi se aktualisht po punohet 
për ngritjen e platformës live 
për pasqyrimin e çmimeve, ku 
do të përfshien 160 produkte. 
Televizioni Scan mësoi se 
pjesë e kësaj liste do të jenë 
ushqimet e shportës përfshirë 
oriz, makarona, sheqer, miell 
etj si dhe detergjentë.

Platforma do t’i ndajë 

produktet sipas kategorive, rr-
jeteve të supermarketeve dhe 
zonave ku tregtohen. Synimi 
është që qytetari të mund të 
shohë jo vetëm sa kushton një 
produkt, por edhe ku e gjen atë 
me çmimin më të ulët. Sipas 
ministrisë, baza e të dhënave 
mund të shkojë në mbi 10 mijë 
produkte.

Por qeveria nuk synon 
vetëm të tregojë ku është çmi-
mi më i lartë. Nisma e dytë 

lidhet me gjurmimin e produk-
tit përgjatë gjithë zinxhirit të 
furnizimit, për të kuptuar se në 
cilën hallkë shtohet kostoja. 
Nga fermeri te grumbulluesi, 
ndërmjetësi e deri te tregtari, 
synimi është të përcaktohet se 
ku krijohet diferenca në çmim. 
Dy nisma që, sipas qeverisë, 
duhet të rrisin transparencën, 
konkurrencën dhe presionin 
për çmime më të favorshme 
për konsumatorin.

këndi i ekspertit

(Vijon në faqen 14)

Përgatitur nga Prof. As. Dr. Eqrem Meçollari

Kalendari bujqësor, muaji tetor 2026Pamja e qiellit dhe 
ngjarjet kryesore 
hapësinore gjatë 
muajit tetor 2026
Më 4 tetor: Saturni në opozi-

cion. Saturni do të jetë në pikën 
e tij më të ndritshme dhe më të 
dukshme gjatë gjithë vitit, ndaj 
kjo do të jetë koha më e mirë 
për ta parë atë. 

Më 4-10 tetor: Java Botërore 
e Hapësirës. Si ngjarja më e mad-
he vjetore në botë kushtuar hapë-
sirës, Java Botërore e Hapësirës 
është kremtimi zyrtar i Kombeve 
të Bashkuara për hapësirën dhe 
përdorimin e teknologjisë në 
ndihmë të njerëzimit. Tema e 
këtij viti është “Revolucioni i 
Raketave”. 

Më 8-9 Tetor do të ndodhë 
piku i rënies së meteorëve 
Draconid. 

Më 10 tetor: Hëna e Re. 
Hëna do tëndodhet midis 
Tokës dhe Diellit, ndaj ana e 
ndriçuar e Hënës është e kthyer 
larg Tokës. Faza e Hënës është 
0% në orën 17:50 UTC. 

Më12 tetor: Konjunksioni i 
Hënës me Venusin. Hëna kalon 
3,0° në veri të Venusit në orën 
02:31 UTC. Hëna ka një mag-
nitudë prej -8,6, ndërsa Venusi 
ka një magnitudë prej -4,3. Në 
këtë moment, faza e Hënës 
është 2,4%. 

Më 12 tetor: Konjunksioni 
i Hënës me Merkurin. Hëna 
kalon 2,1° në jug të Merkurit 
në orën 20:09 UTC. Hëna ka 
një magnitudë prej -9,4, ndërsa 
Merkuri -0,1. Në këtë moment, 
faza e Hënës është 5,1%. 

Më 12 tetor: Merkuri në 
elongacionin maksimal lindor. 
Kur Merkuri arrin elongacion-
in e tij maksimal në orën 05:50 
UTC, ai ndodhet 19,6° në lind-
je të Diellit dhe shkëlqen me 
një magnitudë prej -0,1. Orbita 
e Merkurit është më afër Diel-
lit sesa ajo e Tokës; kjo do të 
thotë se ai shfaqet gjithmonë 
pranë Diellit dhe për pjesën më 
të madhe të kohës, shkëlqimi i 
tij zbehet nga drita e fuqishme 
e Diellit. Ai mund të vëzhgohet 
vetëm për pak ditë sa herë që 
arrin largësinë maksimale nga 
Dielli (elongacioni maksimal). 

Më 21 tetor: Kulmi i shiut 
të meteorëve Orionidë. Ky shi 
meteorësh zgjat nga 2 tetori 
deri më 17 nëntor. 

Megjithatë, nata më e mirë 
për ta fotografuar është ajo 
midis 21 dhe 22 tetorit. Kulmi 
arrihet më 22 tetor në orën 
05:56 UTC, me 20 meteorë në 
orë. Në këtë kohë, faza e Hënës 
është 81,8%, ndaj kushtet për ta 
shijuar mund të mos jenë opti-
male për shkak të dritës së Hë-
nës. Hëna do të duket kryesisht 
e ndriçuar dhe do ta ndriçojë 
qiellin e natës, gjë që mund ta 
bëjë më të vështirë dallimin e 
këtij fenomeni. Ai do të jetë 
i dukshëm si për vëzhguesit 
në Hemisferën Veriore, ashtu 
edhe për ata në Hemisferën 
Jugore. 

Më 24 tetor: Venera në kon-
jukcion të brendshëm, midis 
Tokës dhe Diellit, duke kaluar 
në qiellin e mëngjesit. 

Më 24 tetor: Konjunksioni 
i Hënës me Saturnin. Hëna ka-
lon 6,5° në veri të Saturnit në 
orën 17:41 UTC. Hëna ka një 
magnitudë prej -12,7, ndërsa 
Saturni 0,4. Në këtë moment, 

faza e Hënës është 97,2%. 
Më 26 tetor do të jetë Hëna 

e Plotë. Hëna do të ndodhet në 
anën e kundërt të Tokës, ndaj 
Dielli e ndriçon atë plotësisht. 
Hëna e Plotë do tëndodhë në 
orën 05:21 UTC. Në varësi të 
vendndodhjes suaj në Tokë, 
kjo bie më 25 tetor. Ditët e Hë-
nës së Plotë janë ideale për ta 
fotografuar atë së bashku me 
një subjekt interesant. Përfi-
toni sa më shumë nga Hëna 
e Plotë përmes këtij artikulli. 
Më 26 Tetor do të jetë Hëna e 
Gjuetarit. 

Gjatë këtij muaji: Nisja e 
misionit MMX drejt hënave të 
Marsit. Misioni MMX (Mar-
tian Moons eXploration) i 
agjencisë JAXA do të niset 
për të eksploruar hënat e Mar-
sit, Phobos dhe Deimos, me 

synimin për të realizuar uljen 
e parë ndonjëherë në Phobos. 
Një nga dy pajisjet e MMX-it 
për mbledhjen e mostrave është 
PlanetVac, një teknologji që 
mbështetësit e “Planetary So-
ciety” ndihmuan ta bënin të 
mundur përmes financimit të 
testeve në vitet 2013 dhe 2018. 

	
Parashikimi i motit 
për muajin tetor 2026 
Fjala që përshkruan më së 

miri motin në tetor në Tiranë 
do të jetë mot i lagësht. Tetori 
në Tiranë do të ndikohet nga 
klima bregdetare mesdhetare. 
Në Tiranë në tetor mund të 
prisni: shpesh reshje shiu, 
ndonjëherë stuhi me bubul-
lima, kohë pas kohe mjegull 
dhe mot i butë. Gama e tem-
peraturave mesatare të ditës do 

të jetë rreth 20°C dhe 27°C. Za-
konisht java e parë është më e 
nxehta në tetor, mbani parasysh 
mundësinë e reshjeve të shiut, 
stuhive dhe mjegullës. Ngjar-
jet e motit që mund të ndodhin 
gjatë udhëtimit për në Tiranë: 
12 ditë Shi, 6 ditë Stuhi dhe 7 
ditë Mjegull. Tirana në muajin 
tetor do të përjetojë ditë të buta 
me qiell të mbuluar dendur me 
re. Zakonisht, temperatura do 
të luhatet rreth 23°C dhe do 
të ndihet për 25°C dhe era do 
të jetë fllad i lehtë. Tetori do 
të jetëkryesisht muaj i thatë. 
Tetori është një nga muajtëmë 

të mirë të vitit për sa i përket 
motit në Tiranë. 

Temperaturat e larta ditore 
do të ulen me 5°C, nga 25°C në 
20°C, rrallë do tëbien nën 16°C 
ose të kalojnë 29°C. Tempera-
turat e ulëta ditore do të ulen 
me 5°C, nga 12°C në 7°C, 
rrallë do të bien nën 2°C ose do 
tëkalojnë 16°C. Për referencë, 
më 3 gusht, dita më e nxehtë e 
vitit, temperaturat në Tiranë za-
konisht variojnë nga 18° C në 
32° C, ndërsa më 4 janar, dita 
më e ftohtë e vitit, ato shkojnë 
nga 0° C në 11° C. 

Zhvillimi i reve
Gjatë muajit tetor, mbule-

sa mesatare e reve do të jetë 
38%. Muaji tetor në Tiranë do 
të përjetojë rritje graduale të 
mbulesës së reve, ku përqindja 
e kohës që qielli është me vra-
nësira ose kryesisht vranësira 
rritet nga 38% në 45%. 

Dita më e kthjellët e muajit 
do të jetë 1 tetori, me kushte të 
kthjellëta, kryesisht të kthjellë-
ta ose pjesërisht me vranësira 
në 62% të kohës. 

Për referencë, më 7 dhjetor, 
dita më e vrenjtur e vitit, shansi 
i kushteve të mbuluara me re 
ose më së shumti me re është 
55%, ndërsa më 21 korrik, dita 
më e qartë e vitit, mundësia e 
qiellit të pastër, është 91%. 

Zgjatja e Ditës
Në tetor, gjatësia e ditës 

gradualisht fillon të ulet me 
rreth 79 minuta. Dita më e 
shkurtër do të jetë 31 tetori dhe 
ofron 10 orë 28 minuta dritë 
dite, lindja e diellit do të jetë 
në orën 6:11 e mëngjesit dhe 
perëndimi i diellit do të jetë 
në orën 16:39 dhe dita më 
e gjatë do të jetë1 tetori me 
11 orë 49 minuta ditë, lind-
ja e diellit do të jetë 6:37 e 
mëngjesit dhe perëndimi i di-
ellit do të jetë në orën 18:25. 

Për një udhëtar, numri i orëve 
të diellit është shumë i rëndë-
sishëm. Ky muaj ofron mesa-
tarisht 11 orë dite. 

Për referencë, më 21 qer-
shor, dita më e gjatë e vitit, 
Dielli lind në orën 5:07 të 
mëngjesit dhe perëndon 15 
orë dhe 10 minuta më vonë, 
në orën 20:17, ndërsa më 22 
dhjetor, dita më e shkurtër e 
vitit, dielli lind në orën 7:03 të 
mëngjesit dhe perëndon 9 orë 
e 11 minuta më vonë, në orën 
16:14. 

Kalendari bujqësor, muaji tetor 2026

Reshjet
Fjala që kryesisht përshkru-

an më së miri motin në Tetor 
është do të jetë muaj i lagësht. 
Në Tiranë, mundësia e një dite 
të lagësht gjatë Tetorit do të 
jetë në thelb konstante, duke 
mbetur rreth 29% gjatë gjithë 
kohës. 

Për referencë, mundësia më 
e lartë ditore e vitit për një ditë 
të lagësht është 36 % më 5 dh-
jetor dhe shansi më i ulët i tij 
është 10 % më 7 korrik. 

Mesatarja e akumulimit të 
reshjeve 31-ditore gjatë tetorit 
në Tiranë do tërritet gradual-
isht, duke filluar muajin me 76 
milimetra, kur rrallë i kalon 127 
milimetra ose bie nën 26 mili-
metra dhe duke e përfunduar 
muajin me 86 milimetra, kur 
rrallëherë kalon 150 milimetra 
ose bie nën 31 milimetra. 

Gjatë muajit tetor në Tiranë 
parashikohen të bien261. 0 mm 
shi, ndërsa në Korçë parashiko-
hen të bien rreth 139. 0 mm shi. 

(Tabelat më sipër). 

Lagështia e Ajrit
Lagështia më e përshtatshme 

kur njerëzit ndihen më mirë 
ështënë një lagështi relative 
prej 45 përqind. Në tetor mund 
të pritet për njëlagështi shumë 
më të lartë, rreth 77 %. Këto 
kushtejanë sigurisht të ashpra 
për një udhëtim. Mund të ndje-
ni një shqetësim të madh. 

Niveli i duhur i lagështisëba-
zohet në pikën e vesës, pasi ajo 
përcakton nëse djersa do të 
avullojë nga lëkura, duke ftohur 
kështu trupin. Pikat e poshtme 
të vesës ndihen më të thata dhe 
pikat më të larta të vesës ndi-

hen më të lagësht. Ndryshe nga 
temperatura, e cila zakonisht 
ndryshon ndjeshëm midis natës 
dhe ditës, pika e vesës ka ten-
dencë të ndryshojë më ngadalë, 
kështu që ndërsa temperatura 
mund të bjerë natën, një ditë 
me zagushi zakonisht pasohet 
nga një natë me zagushi. 

Mundësia që një ditë e cak-
tuar të jetë me zagushi në Ti-
ranë do të zvogëlohet gjatë 

tetorit, duke rënë nga 8 % në 
2 % gjatë muajit. Mundësia 
që një ditë e caktuar të jetë me 
zagushi në Korçë do të jetënë 
thelb konstante gjatë Tetorit, 
duke mbetur rreth 0% gjatë 
gjithë kohës. 

Për referencë, më 7 gusht, dita 
më me zagushi e vitit, ka kushte 
zagushie në 35% të rasteve, 
ndërsa në 17 dhjetor, dita me më 
pak zagushi e vitit, ka kushte za-
gushie në 0% të rasteve. 

HumIndex është një tregues 
tjetër i rëndësishëm, i cili tre-
gon shkallën e komoditetit ose 
shqetësimit të bazuar në kom-
binimin e temperaturës dhe 
lagështisë së ajrit. 

Humindex relativ zakonisht 
varion nga 14 (pak ose aspak 
shqetësim) në 21 (pak ose as-
pak shqetësim) gjatë një tetori 
tipik. Pika e vesës është shpesh 
një nga matësit më të mirë se 
sa të rehatshme janë kushtet e 
motit për një udhëtar. Kur ud-
hëtoni për në Tiranë mbani në 
mend se pika e poshtme e vesës 
ndjehet më e thatë dhe pika 
më e lartë e vesës ndjehet më 
e lagësht. Gjatë një tetori tipik 
pika e vesës ndryshon nga 9 
(pak e thatë për disa njerëz) në 
13 (shumë komode). 

Vlera e HumIndex për Ti-
ranën gjatë muajit tetor do 
të jetë27, që do të thotë se 
mund të ndjeni pak ose aspak 
shqetësim. 

Era
Gjatë muajit tetor, shpejtësia e 

erës do të variojë nga 5 km/h në 7 
km/h. Kjo do të thotë që mund të 
prisni një mot krejtësisht pa erë. 
Shpejtësia mesatare e erës në orë 
në Tiranë do të rritet gradualisht 
gjatë muajit tetor, duke u rritur 
nga 2. 8 metra në sekondë në 3. 
2 metra për sekondë gjatë muajit. 
Shpejtësia mesatare e erës në orë 
në Korçë do të rritet gradualisht 
gjatë muajit Tetor, duke u rritur 
nga 2. 4 metra për sekondë në 2. 6 
metra për sekondë gjatë muajit. 

Gjatë muajit tetor, shpejtë-
sia e erës do të jetë mesatarisht 
5. 6 km/h. Shkalla Bofort: 1 - 
Ajri i lehtë. Zhvendosja e tymit 
tregon drejtimin e erës. Gjethet 

dhe fletët e flugerit tëerës janë 
të palëvizshme. 

Për referencë, më 4 shkurt, 
ditën më me erë të vitit, shpe-
jtësia mesatare ditore e erës 
është 3. 7 metra në sekondë, 
ndërsa në 1 qershor, dita më e 
qetë e vitit, shpejtësia mesatare 
ditore e erës është 2. 5 metra në 
sekondë. 

Drejtimi mesatar orar i erës 
në Tiranë gjatë muajit tetor do 
të jetë kryesisht nga lindja me 
një përqindje maksimale prej 
48% më 29 Tetor. Ndërsa në 
Korçë drejtimi i erës gjatë mua-
jit tetor do të jetë kryesisht nga 
lindja me një përqindje maksi-
male prej 38 % më 20 Tetor. 

Periudha 
e vegjetacionit 
Periudha e vegjetacionit 

shpreh një masë e akumulimit 
vjetor të nxehtësisë që përdoret 
për zhvillimin e bimëve dhe 
kafshëve, dhe përcaktohet si 
integral i ngrohtësisë mbi një 
temperaturë bazë, e cila shpre-
het me temperaturat aktive mbi 
10° C dhe nën 30° C. 

Periudha e vegjetacionit në 
Tiranë zakonisht zgjat 8.1 muaj 
(249 ditë), nga rreth 16 mars 
deri më 19 nëntor, rrallë duke 
filluar para 19 shkurtit ose pas 
10 prillit dhe rrallë duke për-
funduar para 28 tetorit ose pas 
14 dhjetorit. Ndërsa Sezoni 
i rritjes (Periudha e vegjeta-
cionit) në Korçë (që përfaqë-
son zonën e ftohtë të vendit), 
zakonisht zgjat 6.7 muaj (206 
ditë), nga rreth 7 prilli deri më 
30 tetor, rrallë duke filluar para 
18 marsit ose pas 27 prillit dhe 
rrallë duke përfunduar para 10 
tetorit ose pas 22 nëntorit. 

Muaji tetor në Tiranë ka më 
shumë gjasa të jetëjo plotësisht 
brenda sezonit të rritjes, me 
mundësinë që një ditë e caktuar 
të jetë në sezonin e rritjes duke 
u ulur nga 100% në 86% gjatë 

muajit. Gjatë muajit tetor në 
Korçë, mundësia që një ditë e 
caktuar të jetë brenda sezonit të 
rritjes do tëzvogëlohet shumë 
shpejt duke rënë nga 98% në 
47% gjatë muajit. 

Akumulimi mesatar i tem-
peraturave ditore të rritjes në 
Tiranë do të rritet gjatë muajit 
Tetor duke u rritur me 178°C 
nga 1980°C në2158° C gjatë 
gjithë kohës. Po kështu dhe në 
Korçë mesatarja ditore e aku-
mulimit të temperaturave ak-
tive të rritjes do tërritet, duke 
u rritur me 76°C nga 1219°C 
në1295°Cgjatë muajit.  

Presioni atmosferik. 
Gjatë muajit Tetor presioni 

atmosferik do të jetë më në 
kufijtë 1015 hPa, ndërkohë që 
presioni më i përshtatshëm at-
mosferik për sistemin kardio-
vaskular të njeriut është 1016 
hPa, pra në tetor presioni at-
mosferik do të jetë paki ulët. 

Shikueshmëria. 
Njerëzit pa dyshim që dëshi-

rojnë të shijojnë pamje dhe pei-
zazhe të mrekullueshme. Në 
tetor mund të pritet shikueshmëri 
emirë, rreth 8. 2 km largësi. 

Energjia diellore
Këtu jepet energjia diellore 

me rreze të shkurtër që ndodh 
përditë. Rrezatimi me valë të 
shkurtra përfshin dritën e duk-
shme dhe rrezatimin ultravjollcë. 

Mesatarja ditore e energjisë 
diellore me valë të shkurtra në 
Tiranë do tëulet gjatë muajit 
tetor, me njëulje prej 1,3 Kwh, 
nga 4,2 Kwh në2. 9 Kwhgjatë 
gjithë muajit. Po kështu dhe 
në Korçë mesatarja ditore e 
energjisë diellore me valë të 
shkurtra do të ulet gjatë muajit 
tetor, me një ulje prej 1,4 Kwh, 
nga 4,4 Kwh në 3. 0 Kwh gjatë 
gjithë muajit

	
Indeksi i rrezatimit 
Ultraviolet (UV)
Rrezet e diellit janë burimi 

kryesor i rrezeve UV. Edhe 
pse rrezet UV përbëjnë vetëm 
një pjesë shumë të vogël të rr-
ezeve të diellit, ato janë shkaku 
kryesor i efekteve të dëmshme 
të diellit në lëkurë. Indeksi i rr-
ezatimit UV përcaktohet në një 
shkallë prej 1 deri në 11+. Një 
vlerësim i Indeksit UV prej 3 deri 
në 5 përfaqëson një rrezik mesa-
tar për shëndetin nga ekspozimi 
ndaj rrezatimit UV të diellit. Një 
numër më i madh do të thotë 
rrezik më i madh i ekspozimit 
ndaj rrezeve UV dhe një shans 
më të lartë të djegieve nga dielli 
dhe dëmtimit të lëkurës. 

Indeksi i rrezatimit ultravio-
let (UV), gjatë muajit shtator 
do të jetë i ndryshueshëm sipas 
gjëndjes së qiellit gjatë ditëve të 
muajit dhe do të lëvizë në kufi-
jtë 2-4 në Tiranë (me mesatare 
ditore2,90) dhe në kufijtë 2-4 
në Korçë (me mesatare ditore 
2. 97). (Shih pasqyrat më lart). 

Punimet që mund 
të kryhen në 
kopshtari gjatë 
muajit tetor 2026
Duke u bazuar në fazat e 

Hënës, mund të rekomandohen 

dhe punimet e ndryshme që 
mund të kryhen në kopshtari 
sipas muajve gjatë vitit. 

Kalendari i ditëve 
më të mira të muajit 
tetor 2026 për disa 
aktivitete të 
përditshme të 
fermerit
Jeta dhe veprimtaria e 

njerëzve duhet të zhvillohet në 
harmoni të plotë me natyrën 
dhe ky është çelësi me të cilin 
mund të zbulohen bukuritë e 
jetës. Në këtë drejtim është e 
rëndësishme të kuptojmë pa-
rimin e thjeshtë se rendi naty-
ror i gjërave është një grumbull 
i proceseve ritmike të përsërit-
ura që ndikojnë shëndetin tonë, 
forcën fizike dhe gjëndjen 
shpirtërore. Mekanizmat që 
funksionojnë në natyrë ndikoj-
në në qënien njerëzore, e cila 
është pjesë përbërëse e botës 
që na rrethon. Për të kuptuar 
më mirë realitetin rreth nesh dhe 
për të përshtatur ritmin e punës 
dhe të jetës sonë, duhet të kemi 
njohuri të mjaftueshme për këto 
fenomene, të cilat kanë ndikimin 
më të madh në këto procese. 
Hëna ndikon jo vetëm në rritjen 
dhe zhvillimin e bimëve por dhe 
në veprimtarinë jetësore dhe të 
përditëshme të qënjeve të gjalla. 

Sipas traditës mendohet se kur 
hëna është në fazën e duhur 
dhe vendin e duhur në zodiak, 
besohet gjërësisht se aktivitetet 
do të jenë më të frytshme apo 
të çojnë në rezultate të mira. 
Periudha në mes të hënës së re 
dhe të plotë (çereku i parë dhe 
i dytë i hënës), konsiderohet si 
koha më e mirë për të kryer de-
tyrat që kanë lidhje me forcën, 
pjellorinë dhe rritjen. Periudha 
mes Hënës së plotë dhe hënës 
së re (çereku i tretë dhe i katërt 
i hënës), është koha më e mira 
për korrjet, rritjen e ngadalë-
suar, etj. Merret në konsideratë 
edhe për marrëdhënien që ka 
hëna me 12 shënjat sunduese 
të zodiakut. Kështu në bazë 
të kombinimeve dhe marrëd-
hënieve të Hënës me trupat 
qiellorë që shprehen në shënjat 
zodiakale, përcaktohet në një 
farë mase ndikimi dhe rezultati 
i këtyre veprimtarive. 

Kalendari Hënor 
i të ushqyerit të 
njerëzve për muajin 
tetor 2026
Mendohet se Hëna ka ndi-

kim në të ushqyerit e njeriut. 
Dieta bazohet në idenë se Hëna 
ndikon mbi ujin në trupin tonë, 
ashtu siç ndikon në baticat në 
oqean. Pra, kjo fuqi mund të 

shfrytëzohet për të ndihmuar 
dikë të humbasë peshë. Duke 
qenë se tërheqja e Hënës është 
më e madhe gjatë Hënës së 
plotë dhe asaj të re, një dietë 
e lëngshme gjatë këtyre ditëve 
do të ndihmojë në humbjen e 
peshës. 

Hëna e plotë gjithashtu 
mund të na prishë oreksin. 
Gjatë gjumit të thellë, ne prod-
hojmë më shumë një hormon 
të quajtur leptin, i cili na ndih-
mon të ndihemi të ngopur dhe 
të kënaqur. Ndërkohë, grelina, 
e cila ka efekt të kundërt, nx-
itës të urisë, zbret. Një arsye 
tjetër pse mund të ndihemi më 
të uritur është fakti se ne prod-
hojmë më pak leptinë kur ka 
një Hënë të plotë. 

Në Indi besohet se ngrënia 
gjatë eklipsit hënor është e 
dëmshme për shëndetin, dhe 
kjo është thjesht sepse eklipsi 
çon në emetimin e rrezeve 
të forta ultravjollcë, të cilat 
ndikojnë në ushqimin e gatuar, 
i cili përgatitet me ujë, i cili 
tërheq më tej emetimet, gjë që 
e kthen ushqimin e gatuar në 
helm. 

Në këtë pjesë jepen re-
komandime për ushqimin e 
përditshëm të njerzve, duke 
patur parasysh drejtimet krye-
sore të ushqimit ditor të nje-
riut. Kjo bëhet duke u bazuar 
dhe në fazat e Hënës dhe mar-
rëdhënieve të tyre me shënjat e 
Zodiakut. 

